
БУГУНГИ  БИТИРУВЧИ —
ЯНГИ  РЕНЕССАНС  БУНЁДКОРИ

Халқимиз унинг тимсолида инсон эркин,
озод ва фаровон яшайдиган янги Ўзбекистон фуқароларини кўради 

Бир пайтлар дунё тамаддунига пойдевор 
қўйган алломаларга бешик бўлган 
заминимиз жаҳон ҳамжамияти кўз 
ўнгида тобора яшариб, янгиланаётган 
Ўзбекистон сифатида намоён бўлмоқда. 
Айниқса, охирги йиллардаги ислоҳотлар 
ижтимоий ҳаётнинг барча жабҳасини 
қамраб олди.

2020 йил 25 январдан чиқа бошлаган       

ЁШЛАР — ЎЗБЕКИСТОННИНГ БЕБАҲО БОЙЛИГИ

Давлатимиз раҳбари ташаббуси билан 
амалга оширилаётган кенг кўламли 
ислоҳотларнинг асосий мақсади — 
халқимизга муносиб турмуш шароити 
яратиш, одамларнинг эртага ёки узоқ 
келажакда эмас, бугун ўз ҳаётидан рози ва 
мамнун бўлиб яшашини таъминлаш.

Кейинги йилларда ана шу олижаноб 
мақсад йўлида бошланган саъй-ҳаракатлар 
самараси юртдошларимиз ҳаётида 
ўз ифодасини топмоқда. Бу халқчил 
ислоҳотлар эпкинида тақдир тақозоси 
билан неча йиллар қийин шароитда, кўнгли 
кемтик бўлиб яшаган одамлар ҳаётига 
мазмун кириб, турмуши фаровонлашди. 
Улар билан суҳбатлашсангиз, кўнглидаги 
гапларини эшитсангиз, бунга ўзингиз ҳам 
амин бўласиз. 

Сир эмас, бундан беш-олти йил аввал 
билаги айни кучга тўлган йигитларимиз, 
ҳатто аёллар, оталар чет давлатларга 
мардикор бўлиб кетишга мажбур эди. 
Уларнинг аксарияти хорижда хор бўлиб 
юрди, пулсиз, абгор аҳволда қайтиб 
келганлари қанча. Фарзандларини ёлғиз 
тарбиялаётган оналар, қора қозони 
қайнаса хурсанд бўлиб юрган оилалар, 
ишсиз, ҳимоясиз ёшлар дардини кимга 
айтишни билмасди.

Кейинги йилларда мамлакатимизда 
амалга оширилаётган ислоҳотлар 
туфайли ана шундай сарсон юрганларнинг 
кўпи оиласи бағрига қайтди. Яратилган 
шароит ва имкониятлардан фойдаланиб, 
нафақат ўзи ва оиласи учун меҳнат 
қилмоқда, балки тадбиркорликни йўлга 
қўйиб, маҳалладошларини иш билан 
таъминламоқда. Бу билан эл-юртига 
наф келтираётганидан ўзлари ҳам жуда 
хурсанд. Бошқача айтганда, давлат 
ҳимоясида, эътиборида. Чет давлатларда 
хўрланган юртдошларимиз кредит олиб 
катта тадбиркорга айланган, ёлғиз 
оналар шахсий бизнесини йўлга қўйиб, 
нафақат фарзандларини тўкис вояга 
етказмоқда, балки қўшни хотин-қизларни 
ҳам иш билан таъминламоқда. Бу ҳақда 
кўп ва хўп гапириш мумкин.   

“Янги Ўзбекистон” 
газетаси таҳририяти ана шундай 
юртдошларимиз ҳаётидан ҳикоя қилувчи 
янги рукн ташкил этишни ният қилди.
“Замондош” деб аталадиган ушбу 
рукнда бериладиган мақолаларда айнан 
шундай ҳамюртларимизнинг кўнгил 
изҳорлари, ҳаётидаги ўзгаришлардан 
воқиф бўласиз.

Янги рукн: ЗАМОНДОШ
Биз бугун қандай ислоҳотларни, қандай ўзгаришлар, қандай янги лойиҳаларни амалга ошираётган 
бўлмайлик, уларнинг барча-барчаси ягона, улуғ бир мақсадга қаратилган. У ҳам бўлса, мана шу 

меҳнаткаш, заҳматкаш, олижаноб халқимизни рози қилиш, ҳаётнинг барча синовларини матонат билан 
енгиб яшаётган ватандошларимизнинг ишончини оқлаш, оғирини енгил қилишдан иборатдир.

3-бетга қаранг.

Шавкат  МИРЗИЁЕВ,
Ўзбекистон  Республикаси  Президенти

Соғлиқни сақлаш тизимида давлат 
бошқарувини такомиллаштириш, бирлам-
чи бўғинни касалликларни эрта аниқлай-
диган ва даволайдиган тизимга айланти-
риш, рақамлаштириш ишларини жадал-
лаштириш, cоҳа ривожланишининг яқин 
ва узоқ муддатли истиқболларини белги-
лаш, тиббий хизматлар ҳажмини ошириш 
ва сифатини тубдан яхшилаш, рақобат ва 
хусусий секторни қўллаб-қувватлаш, тиб-
биёт ходимларининг билимини ошириш, 
таълим ва илм-фанни ривожлантириш 
мақсадида:

1. Вазирлар Маҳкамаси ҳамда Давлат 
хизматини ривожлантириш агентлигининг 
Соғлиқни сақлаш вазирлиги раҳбария-
тининг асосий фаолият йўналишлари-
ни белгилаш ва қуйидаги янги бошқа-
рув тизимини жорий этиш тўғрисидаги 
таклифлари маъқуллансин:

а) соғлиқни сақлаш вазири А.М.Хаджи-
баев:

вазирлик тизими ва идоравий мансуб 
ташкилотлар фаолиятига умумий раҳбар-
лик қилади, улар ишини самарали таш-

Ўзбекистон  Республикаси  Президентининг 
Қ А Р О Р И 

кил этишини таъминлайди, юклатилган 
вазифалар ва функциялар тўлиқ бажари-
лиши учун шахсан жавоб беради, мазкур 
ташкилотлар билан боғлиқ масалалар 
бўйича қарорлар қабул қилади;

шошилинч тиббий ёрдам, республика 
тиббиёт (республика ихтисослаштирил-
ган илмий-амалий тиббиёт марказла-
ридан ташқари) ҳамда тиббий таълим 
муассасалари фаолиятини ташкил эта-
ди, раҳбарлари фаолиятини баҳолайди, 
лавозимга тайинлайди ва лавозимидан 
озод этади, улар учун жиҳоз, дори ва тиб-
биёт воситалари сотиб олиш бўйича тен-
дерлар ўтказиш ваколатларини, тизимда 
коррупциянинг олдини олишга қара-
тилган барча чора-тадбирларни амалга 
оширади;

б) соғлиқни сақлаш вазирининг бирин-
чи ўринбосари А.Ш.Иноятов:

оилавий шифокор пункти, оилавий по-
ликлиника, туман (шаҳар) кўп тармоқли 
марказий поликлиника ва шифохонаси-
да (кейинги ўринларда — бирламчи тиб-

бий-санитария муассасалари) тиббий 
хизматларни кўрсатишга ва сифатига, 
уларни жиҳозлашга ҳамда тиббиёт ходим-
ларининг билим ва малакасини оширишга 
шахсан масъул ҳисобланади;

бирламчи тиббий-санитария муасса-
саларида штатлар нормативи, шифо-
корлар ва ўрта тиббиёт ходимларига 
малака талаблари, жиҳозлаш стан-
дартларини ҳамда даволаш протокол-
ларини тасдиқлайди, шартномаларни 
имзолайди, улар раҳбарлари фаолияти-
ни баҳолайди, номзодларни беради, ла-
возимга тайинлаш ва лавозимидан озод 
этиш бўйича кўриб чиқилиши мажбурий 
бўлган таклифлар киритади, ушбу му-
ассасалар учун жиҳоз, дори ва тиббиёт 
воситалари сотиб олиш бўйича тендер-
лар ўтказиш ваколатларини амалга оши-
ради, ушбу муассасалар фаолиятига оид 
қарорлар қабул қилади;

Давоми 2-бетда

Ўсимликлар ҳимояси — озиқ-овқат маҳ-
сулотлари сифати ва хавфсизлигини таъ-
минлаш, экспорт ҳажмларини оширишда 
жуда муҳим тизим.

Шу кунгача бу ишлар биргина “Ўзагро
кимёҳимоя” акциядорлик жамиятига юкла-
тилган эди. Охирги йилларда минерал ўғит 
ва кимёвий воситалар етказиб бериш билан 
кластер ва фермер хўжаликлари, тадбир-
корлик субъектлари ҳам эркин шуғуллан-
моқда. “Ўзагрокимёҳимоя” хизматларига 
талаб эса кундан-кунга камайиб бормоқда.

Шу боис, йиғилишда ўсимликларни ҳи-
моя қилиш бўйича янги тизим ташкил этиш, 
ҳудудларда бу борадаги хизматларни кен-
гайтириш масалалари муҳокама қилинди.

“Ўзагрокимёҳимоя” акциядорлик жамия-
тини тугатиб, унинг ваколат ва вазифала-
рини бошқа тузилмаларга ўтказиш таклифи 
билдирилди. Бунда, ўсимликларни ҳимоя 
қилиш ва чигирткага қарши курашиш вази-
фаси Ўсимликлар карантини давлат инс
пекциясига ўтказилади. Тут парвонасига 
қарши курашиш Ипакчилик уюшмаси ва 
унинг таркибидаги кластерлар ҳамда ту-
ман ҳокимликларига юклатилади. Минерал 
ўғитлар ва кимёвий воситалар билан таъ-
минлаш эркин бозор тамойиллари асосида 
тўлиқ хусусий секторга берилади. Шунинг
дек, ўсимликларга кимёвий ишлов бериш 
хизматлари ҳам танлов асосида тадбиркор-
лар томонидан амалга оширилади.

Давлатимиз раҳбари мазкур таклифни 
маъқуллаб, бу ислоҳотларни амалга оши-
риш учун Бош вазир ўринбосари раҳбарли-
гида республика комиссияси ва жойларда 
вилоят ҳокимлари бошчилигида ҳудудий 
комиссиялар тузишга кўрсатма берди.

Биолаборатория ва “ўсимликлар клини-
калари”ни ташкил этиб, малакали агроном 
ва энтомологларни жалб этиб, далагача 
етиб борадиган хизматлар тизимини йўлга 
қўйиш зарурлигини таъкидлади.

Бунда ҳар бир ҳудуднинг иқлими ва ша-
роитидан келиб чиқиб, иш тутиш талаби 
қўйилди. Масалан, Сурхондарёда “беда 
қандаласи”, Бухорода “вилт”, бошқа вило-
ятларда “помидор куяси” тарқалган.

Шунингдек, ўсимликларни ҳимоя қи-
лиш бўйича хориж тажрибасини ўрганиш, 
кимёвий воситаларни меъёрида ва мудда-
тида ишлатиш бўйича методология яратиш 
муҳимлиги айтилди. 

Соҳа ривожини молиявий жиҳатдан қўл-
лаб-қувватлашга “Агробанк” масъул этиб 
белгиланди. Замонавий лабораториялар 
ташкил этиш, ускуна ва техникалар сотиб 
олиш ҳамда хизмат кўрсатувчи корхона-
ларнинг айланма маблағи учун биринчи 
босқичда 150 миллиард сўмлик кредит ли-
нияси очиш вазифаси қўйилди.

Ўсимликларни ҳимоя қилиш соҳасида ху-
сусий секторни қўллаб-қувватлаш масаласи-
га ҳам тўхталиб ўтилди. Тадбиркорлар харид 
қиладиган лаборатория жиҳозлари ва бошқа 
ускуналар бўйича кредит фоизининг асосий 
ставкадан ошган қисми бюджетдан қоплаб 
берилиши ҳамда Тадбиркорликни қўллаб-қув-
ватлаш жамғармасидан 50 фоизгача бўлган 
қисмига кафиллик ажратилиши қайд этилди.

Шунингдек, тадбиркорлар томонидан 
тупроқ таркиби ва ўсимликларни лаборато-
рияларда таҳлил қилиш бўйича фермер ва 
деҳқонларга кўрсатилаётган хизматларнинг 
30 фоизи бюджетдан қоплаб берилади. 
Биологик ва кимёвий хизмат кўрсатадиган 
тадбиркорларга амалдаги солиқ ставкала-
ри 50 фоизга камайтирилади.

Президент соҳада илм-фанни ривожлан-
тириш ва кадрлар тайёрлаш масаласига 
алоҳида эътибор қаратди. Ўсимликларни 
ҳимоя қилиш илмий-тадқиқот институтининг 
моддий-техника базасини яхшилаб, мала-
кали кадрлар ва хорижий мутахассисларни 
жалб қилиш зарурлигини таъкидлади.

Тошкент давлат аграр университети ва 
унинг филиалларида соҳа мутахассислари-
ни тайёрлаш тизимини кучайтириш, илмий 
салоҳиятни ошириш ва замонавий ўқув-ла-
боратория ускуналари билан таъминлаш 
бўйича ҳукумат қарори ишлаб чиқиш вази-
фаси қўйилди.

Юртимизда ишлаётган чет эллик агро-
номларни жалб қилиб, қишлоқ хўжалиги 
коллежларида ўрта бўғин мутахассислари-
ни қайта тайёрлашни йўлга қўйиш бўйича 
топшириқ берилди.

Шаҳарлардаги мевали ва манзарали да-
рахтлар, бута ҳамда гулларни ҳимоя қилиш 
хизматларини кенгайтириш зарурлиги ҳам 
айтиб ўтилди.

Соҳа мутасаддилари ва вилоят ҳоким-
лари янги тизимни самарали ташкил этиш 
чора-тадбирлари юзасидан ҳисобот берди.

ЎзА

ªСИМЛИКЛАРНИ ²ИМОЯ ¯ИЛИШ 
БªЙИЧА ЯНГИ ТИЗИМ
ТАШКИЛ ЭТИЛАДИ

Президент Шавкат Мирзиёев 25 май куни ўсимликларни 
ҳимоя қилиш тизимини такомиллаштириш
чора-тадбирлари бўйича йиғилиш ўтказди.

Халқимизнинг, жумладан, ёшларнинг эртанги кунга, 
келажакка муносабати тубдан ўзгарди. Биргина илм-фан 
ва таълим соҳасидаги янгиланишлар туфайли ўқитув-
чиларнинг жамиятдаги нуфузи ва мақоми кескин ошди. 
Илгари касбга йўналтирувчи сўровномаларда ёшлар 
кўпроқ суд-ҳуқуқ, банк-молия соҳасида ишлаш истагини 
билдирган бўлса, бугун педагогикага қизиқиш оммавий 
тус олаётганига гувоҳ бўляпмиз.

Давоми 5-бетда

в) соғлиқни сақлаш вазирининг 
ўринбосари А.А.Азизов:

тиббиёт соҳасида рақам-
лаштириш, молиялаштириш, 
давлат-хусусий шерикликни 
жорий қилиш ва ривожлантириш-
га шахсан масъул ҳисобланади 
ҳамда мазкур масалалар бўйича 
қарорлар қабул қилади;

юклатилган вазифаларни 
амалга ошириш учун тендер-
лар ўтказади, шартномалар им-
золайди, рақамлаштириш, мо-
лиялаштириш, давлат-хусусий 
шериклик масалалари бўйича 
давлат тиббиёт муассасалари 
раҳбарларига номзодларни бе-
ради, лавозимга тайинлаш ва 
лавозимидан озод этиш бўйича 
кўриб чиқилиши мажбурий бўлган 
таклифлар киритади, халқаро мо-
лия ташкилотлари билан ишлаш 
масалалари бўйича мустақил қа-
рорлар қабул қилади;

г) соғлиқни сақлаш вазирининг 
ўринбосари У.Ю.Собиров:

республика ихтисослаштирил-
ган илмий-амалий тиббиёт мар-
казлари (кейинги ўринларда — 
республика ихтисослаштирилган 
марказлари) ва кўп тармоқли ви-
лоят шифохоналарини ислоҳ қи-
лиш, уларни бирламчи тиббий-са-
нитария муассасалари билан 
боғлаш ҳамда жойларда ишлаш 
тизимини йўлга қўйиш бўйича 
шахсан масъул ҳисобланади;

республика ихтисослаштирил-
ган марказлари ва уларнинг фи-
лиаллари раҳбарларига номзод-
ларни бериш, раҳбарларни лаво-
зимга тайинлаш ва лавозимидан 
озод этиш бўйича кўриб чиқилиши 
мажбурий бўлган таклифлар ки-
ритиш, уларни жиҳозлаш бўйича 
лойиҳалар ишлаб чиқиш, тендер-
лар ўтказиш ва шартномалар 
тузиш, ушбу марказларга бюджет 
маблағлари ва бепул даволаниш-
га ордерларни тақсимлаш, шу-
нингдек, даволаш протоколла-
рини тасдиқлаш ваколатларини 
амалга оширади;

д) соғлиқни сақлаш вазирининг 
ўринбосари Э.И.Баситханова:

оналар ва болаларни хавф 
гуруҳларига ажратиб, улар би-
лан манзилли ишлашни ташкил 
этиш, аҳоли ўртасида соғлом 
турмуш тарзини шакллантиришга 
шахсан масъул ҳисобланади;

оналик ва болалик масалала-
рида халқаро ташкилотлар грант-
ларини жалб қилиш, маблағларни 
тақсимлаш, маҳаллий ижро этув-
чи органлар, маҳалла, ёшлар, 
спорт ва таълим соҳаларидаги 
давлат органларининг соғлом 
турмуш тарзи бўйича фаолияти-
ни мувофиқлаштириб бориш 
ваколатини амалга оширади.

Соғлиқни сақлаш вазирлиги 
(А.Хаджибаев) бир ой муддатда 
мазкур бандда кўрсатилган асо-
сий йўналишлар ҳамда жорий 
этилаётган янги бошқарув тизи-
мидан келиб чиқиб:

соғлиқни сақлаш вазири ўрин-
босарларининг аниқ вазифалари 
ва функциялари тақсимотини;

Қорақалпоғистон Республи-
каси Вазирлар Кенгаши Раиси, 
вилоятлар ва Тошкент шаҳар 
ҳокимлари билан биргаликда ҳу-
дудий соғлиқни сақлаш орган-
ларининг аниқ вазифалари ва 
функциялари тақсимотини тас-
диқласин;

вазирлик марказий аппаратида 
инвестициядан кейинги даврни 
мониторинг қилиш учун амал-
даги штатлар сони доирасида 
масъул бўлган таркибий бўлин-
ма ташкил этсин.

2. 2021 йил 15 июндан бошлаб 
бирламчи тиббий-санитария му-
ассасаларида дори ва тиббий 
буюмлар учун бириктирилган 
аҳоли жон бошига ажратилган 
маблағ миқдори ўртача 3 бара-
варга оширилсин.

Молия вазирлиги (Т.Ишметов) 
ушбу мақсад учун 2021 йил ин-
вестиция лойиҳаларини мақбул-
лаштириш ҳисобидан 165 мил-
лиард сўм миқдорида маблағ 
ажратсин ҳамда ушбу бандда на-

зарда тутилган харажатлар учун 
зарур маблағларни 2022 йилдан 
бошлаб Давлат бюджети пара
метрларида кўзда тутсин.

Қорақалпоғистон Республикаси 
Вазирлар Кенгаши Раиси, вилоят-
лар ва Тошкент шаҳар ҳокимлари 
Иқтисодий тараққиёт ва камбағал-
ликни қисқартириш вазирлиги 
(И.Норқулов, А.Бобоев), Соғлиқни 
сақлаш вазирлиги (А.Хаджибаев) 
билан биргаликда бир ҳафта муд-
датда тиббиёт соҳасида инвести-
ция лойиҳаларини мақбуллашти-
риш ҳисобига ҳар бир вилоят ке-
симида иқтисод қилинадиган ма-
блағларни аниқласин.

3. Соғлиқни сақлаш вазирлиги 
(А.Хаджибаев, А.Иноятов):

а) Давлат бошқаруви академия
си (А.Бекмуродов) билан бирга-
ликда илғор хорижий тажриба 
асосида тиббиёт соҳасида бош
қарув бўйича икки ҳафталик 
ўқув курсларини ташкил этсин 
ва йил якунига қадар вилоят, ту-
ман (шаҳар) тиббиёт бошқарма-
лари бошлиқларининг ўқитили-
шини таъминласин.

Бунда, ўқув курсларини ташкил 
этиш билан боғлиқ харажатлар 
Тиббиёт ташкилотларини моддий 
рағбатлантириш ва ривожланти-
риш жамғармаси маблағлари ҳи-
собидан амалга оширилади;

б) Давлат хизматини ривож
лантириш агентлиги (А.Хасанов) 
билан биргаликда бир ой муд-
датда барча соғлиқни сақлаш ти-
зими ташкилотлари раҳбарлари 
фаолиятини баҳолаш рейтин-
гини жорий этсин ҳамда ҳар чо-
ракда натижаларни Ўзбекистон 
Республикаси Президенти Адми-
нистрацияси ва Вазирлар Маҳка-
масига киритиб борсин;

в) Молия вазирлиги (Т.Ишме-
тов), Иқтисодий тараққиёт ва 
камбағалликни қисқартириш ва-
зирлиги (И.Норқулов) ҳамда Дав-
лат тиббий суғуртаси жамғармаси 
(Ф.Шарипов) билан биргаликда 
бир ой муддатда Жаҳон соғ-
лиқни сақлаш ташкилоти тавсия-
ларидан келиб чиқиб, бирламчи 
бўғинда тиббий ёрдамнинг кафо-
латланган ҳажмлари рўйхатини 
тасдиқлаб, барча ҳудудларда 
амалиётга киритсин.

4. “Ўзавтосаноат” АЖ (Ш.Умур-
заков) 2021 йил 1 октябрга қадар 
жойларда, айниқса, олис ва чекка 
ҳудудларда аҳолини манзилли 
профилактика ва скрининг қилиш 
ишларини ташкил этиш учун за-
рур ускуналар билан жиҳозлан-
ган махсус автобусларнинг ка-
мида 3 та тажриба намунасини 
яратсин ва киритсин.

5. Белгилаб қўйилсинки, 2021 
йил 1 июндан бошлаб:

а) Қорақалпоғистон Республи-
каси Соғлиқни сақлаш вазирли-
ги, вилоятлар соғлиқни сақлаш 
бошқармалари ва Тошкент шаҳар 
соғлиқни сақлаш бош бошқарма-
си тузилмаларига амалдаги штат 
бирликлари доирасида бошлиқ-
нинг рақамлаштириш ва дав-
лат-хусусий шериклик бўйича 
ўринбосари лавозими жорий қи-
линади. Бунда, ушбу лавозимлар-
га тайинланаётган шахсларнинг 
аввалги давлат ташкилотларида-
ги иш жойи бўйича ойлик иш ҳақи 
миқдори юқори бўлган тақдирда, 
уларнинг аввалги иш жойи бўйи-
ча ойлик иш ҳақи миқдори сақлаб 
қолинади.

Рақамлаштириш ва давлат-ху-
сусий шериклик бўйича ўринбо-
сар ўз фаолиятида бевосита 
соғлиқни сақлаш вазири ўрин-
босари А.Азизовга бўйсуна-
ди ва ҳисобдор бўлади ҳамда 
А.Азизов Қорақалпоғистон Рес
публикаси Соғлиқни сақлаш ва-
зирлиги, вилоятлар соғлиқни 
сақлаш бошқармалари ва Тош-
кент шаҳар соғлиқни сақлаш 
бош бошқармаси фаолиятининг 
рақамлаштириш натижадорли-
ги бўйича масъул ҳисобланади, 
уларнинг ишига баҳо беради;

б) ҳар бир оилавий шифокор 
пункти, оилавий поликлиника 
ҳамда туман (шаҳар) кўп тармоқ-
ли марказий поликлиникасида 
электрон тизим билан ишлайди-

ган бир нафардан IT оператор 
— ҳамшира лавозими кирити-
лади. Бунда, ушбу лавозимлар 
Ўзбекистон Республикаси Пре-
зидентининг 2021 йил 5 майдаги 
“Соғлиқни сақлаш тизимида олиб 
борилаётган ислоҳотларни изчил 
давом эттириш ва тиббиёт ходим-
ларининг салоҳиятини ошириш 
учун зарур шарт-шароитлар яра-
тиш тўғрисида”ги ПФ– 6221-сон 
Фармонига мувофиқ ажратила-
ётган штат бирликлари ҳисоби-
дан шакллантирилади;

в) бошқа туман (шаҳар) ҳамда 
барча вилоят ва республика да-
волаш-профилактика муассаса-
ларида уларнинг амалдаги штат 
бирликлари доирасида IT опера-
тор — ҳамшира лавозими кири-
тилади.

6. Бош вазир маслаҳатчиси 
О.М.Умаров, Ахборот технология
лари ва коммуникацияларини 
ривожлантириш вазирлиги 
(Ш.Садиков), Соғлиқни сақлаш 
вазирлиги (А.Азизов):

икки ҳафта муддатда IT опе-
ратор — ҳамширалар ҳамда 
бошқа соғлиқни сақлаш тизими 
ходимларининг компьютер са-
водхонлигини ошириш мақсади-
да уларни ўқитиш бўйича дастур 
ишлаб чиқсин;

режа-жадвалга асосан IT опе-
ратор — ҳамширалар ҳамда 
бошқа соғлиқни сақлаш тизими 
ходимларининг компьютер савод-
хонлигини ошириш мақсадида 
уларни туман (шаҳар) IT марказ-
ларида бепул ўқитиш машғу-
лотларини ташкил этсин.

7. Соғлиқни сақлаш вазирли-
ги (А.Азизов) Ахборот техноло-
гиялари ва коммуникациялари-
ни ривожлантириш вазирлиги 
(О.Пекось), бошқа манфаатдор 
вазирлик ва идоралар билан 
биргаликда 2021 йил 1 сен-
тябрга қадар соҳада катта та-
жрибага эга бўлган маҳаллий ва 
хорижий мутахассислар ҳамда 
ташкилотларни жалб этган ҳол-
да Соғлиқни сақлаш соҳасини 
2025 йилгача рақамлаштириш 
(E-health–2025) стратегиясини 
ва уни амалга оширишга доир 
йиллар бўйича “Йўл харитаси”-
ни тасдиқлашни назарда тутувчи 
Ўзбекистон Республикаси Пре-
зидентининг қарори лойиҳасини 
Вазирлар Маҳкамасига киритсин.

8. Давлат тиббиёт муассаса-
ларини 2021-2023 йилларда за-
монавий компьютер жиҳозлари 
билан таъминлаш режа-жад-
вали 1-иловага мувофиқ тас-
диқлансин.

Молия вазирлиги (Т.Ишметов) 
2021 йил якунига қадар 17 400 та 
замонавий компьютер жиҳозла-
рини харид қилиш билан боғлиқ 
маблағлар халқаро молия инсти-
тутлари маблағлари ҳисобидан, 
етмаган қисми эса ҳар йили Дав-
лат бюджетида Соғлиқни сақлаш 
вазирлиги учун кўзда тутилган 
маблағлар доирасида амалга 
оширилишини назарда тутсин.

Соғлиқни сақлаш вазири ўрин-
босари (А.Азизов)га тизимни 
рақамлаштириш учун замонавий 
компьютер ва ахборот техника 
воситаларини ишлаб чиқарувчи-
ларнинг энг яхши таклифларини 
танлаб олиш йўли билан харид 
қилишга, истисно тариқасида, 
рухсат берилсин.

9. Белгилаб қўйилсинки:
Соғлиқни сақлаш вазирлигида 

марказлашган харидлар натижа-
сида иқтисод қилинган бюджет 
маблағлари тиббиёт соҳасини 
рақамлаштиришга қаратилган 
лойиҳаларни амалга ошириш 
ва кенгайтириш, IT-соҳаси-
даги етакчи маҳаллий ва хо-
рижий мутахассислар ҳамда 
компанияларни жалб қилишга 
йўналтирилади;

Соғлиқни сақлаш вазирлиги ти-
зимини ислоҳ қилишга ажратила-
диган халқаро молия институтла-
ри ва хорижий ҳукумат молиявий 
ташкилотлари маблағлари ҳи-
собидан молиялаштириладиган 
лойиҳаларда товарлар (ишлар, 
хизматлар)ни давлат харид ко-
миссияси таркиби Вазирлар 

Маҳкамаси томонидан тас-
диқланади.

10. 2021 йил 1 июлдан бошлаб 
туман (шаҳар) тиббиёт бирлаш-
маларида компьютер жиҳозлари 
бўйича техник ходим лавозимла-
ри компьютер техникаси хизма-
ти бўйича муҳандис лавозим-
ларига алмаштирилсин ҳамда 
улар зиммасига замонавий ахбо-
рот технологиялари ва коммуни-
кацияларини жорий қилиш ҳамда 
ривожлантириш вазифалари 
юклансин.

Бунда, компьютер техникаси 
хизмати бўйича муҳандисларга 
бериладиган ҳар ойлик устама 
миқдори ходим лавозим мао-
шидан 100 фоиздан кам бўлма-
ган миқдорда белгиланади.

11. Соғлиқни сақлаш вазир-
лиги Молия вазирлиги, Қорақал-
поғистон Республикаси Вазирлар 
Кенгаши, вилоятлар ва Тошкент 
шаҳар ҳокимликлари билан бир-
галикда давлат тиббий суғурта-
си тизими жорий этилишини тез-
лаштириш мақсадида 2021 йил 1 
августдан бошлаб бошқа ҳудуд-
ларда ҳам босқичма-босқич қу
йидаги чора-тадбирларни амалга 
оширсин:

тиббий жиҳозлар, буюмлар, 
компьютер техникаси ва бошқа 
воситаларни хатловдан ўтка-
зиш, шунингдек, тиббий ходим-
лар рўйхатини шакллантириш;

тиббиёт муассасаларини ка-
фолатланган пакетга киритилган 
тиббий хизматларни кўрсатиш 
учун зарур бўладиган тиббий тех-
ника билан жиҳозлаш;

оилавий шифокор йўллан-
маси асосида кафолатланган 
пакетга киритилган бепул тиббий 
хизматлар кўрсатиш тизимини 
ташкил этиш.

Бош вазир ўринбосари Б.А.Му-
саев, Молия вазирлиги (Т.Ишме-
тов) ва Соғлиқни сақлаш вазир-
лиги (А.Азизов) Қорақалпоғистон 
Республикаси Вазирлар Кенгаши, 
вилоятлар ва Тошкент шаҳар ҳо-
кимликлари билан биргаликда 
бир ой муддатда тиббий суғурта 
тизимининг алоҳида элемент-
ларини бошқа ҳудудларда жо-
рий қилишни бошлаш юзасидан 
аниқ таклиф киритсин.

12. Белгилансинки, 2021 йил 
1 июлдан бошлаб иш стажи беш 
йил бўлмаган олий маълумот-
ли тиббиёт ходимларини нодав
лат тиббиёт ташкилотларига 
ишга қабул қилиш билан боғлиқ 
талаблар давлат тиббиёт муас-
сасаларига тенглаштирилади.

Санитария-эпидемиологик 
осойишталик ва жамоат саломат-
лиги хизмати (Б.Юсупалиев) бир 
ой муддатда нодавлат тиббиёт 
ташкилотлари фаолиятини таш-
кил этишда бино ва иншоотларга 
белгиланган санитария қоидала-
ри, нормалари ва гигиена нор-
мативларини халқаро стандарт-
лардан келиб чиқиб, қайта кўриб 
чиқсин.

13. 2021-2022 йилларда Қо-
рақалпоғистон Республикаси, 
вилоятлар ва Тошкент шаҳрида 
республика ихтисослаштирил-
ган илмий-амалий тиббиёт мар-
казлари филиалларини ташкил 
этиш режа-жадвали 2-иловага 
мувофиқ тасдиқлансин.

Белгилансинки:
а) янги ташкил қилинаётган фи-

лиаллар Қорақалпоғистон Респуб
ликаси, вилоятлар ва Тошкент 
шаҳар тиббиёт муассасаларининг 
негизида, уларнинг амалдаги 
штат бирликлари ва ажратилган 
маблағлар доирасида, шунингдек, 
юридик шахс мақомга эга бўлма-
ган асосда ташкил қилинади;

б) соғлиқни сақлаш вазири 
ўринбосари У.Собиров ва респуб
лика ихтисослаштирилган мар-
казлари раҳбарлари филиаллар 
томонидан:

касалликларни жойларда бар-
вақт аниқлаш, профилактик 
чора-тадбирларни амалга оши-
риш, маҳорат дарсларини ўтказиш;

диагностика ва даволашнинг 
замонавий усулларини жорий 
этиш, юқори сифатли тиббий 

хизматларни кўрсатиш, шу жум-
ладан, телетиббиётни жорий 
этиш ва ривожлантириш;

касалликлар регистрини яра-
тиш, илмий тадқиқотларни олиб 
бориш ва амалиётга татбиқ этиш, 
шунингдек, улар фаолиятига 
оид бошқа масалаларни (тиббий 
жиҳозлар ва асбоб-ускуналар би-
лан таъминлаш, малакали мута-
хассислар билан тўлдириш) ҳал 
қилиш юзасидан шахсан масъул 
ҳисобланади.

14. Соғлиқни сақлаш вазирлиги 
(Э.Баситханова):

а) 2021 йил 1 августдан бош
лаб Қорақалпоғистон Респуб
ликаси, вилоятлар ва Тошкент 
шаҳрида перинатал ва скрининг 
марказлари ҳамда бирламчи 
тиббий-санитария муассаса-
ларидаги оналар ва болалар 
саломатлигига масъул тузил-
малар (“Аёллар маслаҳатхона-
си”, перенатал скрининг хонаси, 
“тиббиёт бригадалари” таркиби-
даги оилавий шифокор, педиатр 
ва бошқалар)нинг ҳомиладор 
аёлни комплекс кузатуви бў
йича қуйидаги чора-тадбирларни 
назарда тутувчи ўзаро ҳамкорлик 
ва мувофиқлаштирилишини таъ-
минловчи ягона тизимни жорий 
этсин:

ҳомиладор аёлнинг комплекс 
кузатуви ягона маълумотлар 
базасини яратиш;

перинатал ва скрининг марказ-
лари ҳамда бирламчи тиббий-са-
нитария муассасаларидаги она-
лар ва болалар саломатлигига 
масъул тузилмалар томонидан 
ягона маълумотлар базасига за-
рур маълумотларни киритиш, 
шунингдек, ҳомиладор аёллар-
нинг тиббий картасини юритиш;

шаклланган маълумотларга 
асосан ҳомиладор аёлларга за-
рур маслаҳатларни бериш;

б) соғлиқни сақлаш вазири-
нинг ўринбосари А.Азизов билан 
биргаликда ҳомиладор аёлни энг 
эрта муддатларда ҳисобга олини-
ши, унинг ҳар кунги ҳолатидаги 
ўзгаришларни комплекс назорат 
қилиб бориш учун 2021 йил яку-
нига қадар ягона электрон база 
яратилишини таъминласин;

в) Мактабгача таълим вазир-
лиги (А.Шин) ва Халқ таълими 
вазирлиги (Ш.Шерматов) билан 
биргаликда икки ой муддатда 
мактабгача таълим ташкилотла-
ри ва мактабларда тўғри овқат-
ланишни йўлга қўйиш мақса-
дида 2021/2022 ўқув йилидан 
бошлаб янгиланган овқатла-
ниш рационини ҳамда ушбу 
йўналиш билан шуғулланувчи 
тадбиркорлик субъектларига 
бўлган талабларни тасдиқласин 
ва амалиётга киритсин. Бунда, 
болаларнинг соғлиғига зарар ва 
ривожланишига салбий таъсир 
кўрсатадиган барча озиқ-овқат 
маҳсулотларини мактабгача таъ-
лим ташкилотлари ва мактаблар 
ҳудудида сотишга чекловлар 
қўйилсин.

Санитария-эпидемиологик 
осойишталик ва жамоат саломат-
лиги хизмати (Б.Юсупалиев) мак-
табгача таълим ташкилотлари ва 
мактабларда болаларнинг соғлом 
ва хавфсиз овқатланишини таъ-
минлаш мақсадида белгиланган 
санитария қоидалари, нормалари 
ва гигиена нормативларига сўз-
сиз риоя этилиши устидан назо-
ратни кучайтирсин.

1 5 .  М о л и я  в а з и р л и г и 
(Т.Ишметов):

оналар ва болалар, репродук-
тив ёшдаги аёллар саломатлиги-
ни таъминлаш учун зарур дори ва 
тиббиёт воситалари (“К” витамин, 
сурфактант ва бошқалар) билан 
қўшимча таъминлаш учун Давлат 
бюджетидан 2021 йилда 26 мил-
лиард сўм ажратсин, 2022 йил-

дан бошлаб мазкур банддаги ха-
ражатлар учун зарур маблағлар-
ни Давлат бюджети параметрла-
рида кўзда тутсин;

болалар тиббиёт ва туғуруқ 
муассасаларида юқори техно-
логик лаборатор ускуналаридан 
тўлақонли ва самарали фойда-
ланиш мақсадида 2022 йилдан 
бошлаб Давлат бюджетидан ре-
актив, реагентлар, сарфлов ан-
жомлари ҳамда сервис хизмат-
лар учун қўшимча 8 миллиард 
сўм ажратсин.

16. Соғлиқни сақлаш соҳа-
сида амалга оширилаётган ис-
лоҳотларни тезлаштириш бў
йича “Йўл харитаси” 3-иловага 
мувофиқ тасдиқлансин.

17. Соғлиқни сақлаш вазирли-
гининг Ўзбекистон Республика-
си соғлиқни сақлаш тизимини 
2030 йилгача ривожлантириш 
стратегиясини халқаро эксперт-
лар ва ташкилотлар билан бирга-
ликда ишлаб чиқиш тўғрисидаги 
таклифи қабул қилинсин.

Вазирлар Маҳкамаси, Молия 
вазирлиги Соғлиқни сақлаш ва-
зирлигининг асослантирилган 
буюртмаларига кўра, Вазирлар 
Маҳкамасининг захира жамғар-
маси маблағлари ҳисобидан 
“Соғлиқни сақлаш стратегияси — 
2030”ни ишлаб чиқиш, хорижий 
ва маҳаллий экспертлар ҳамда 
ташкилотларни жалб қилиш би-
лан боғлиқ харажатларни молия-
лаштириш чораларини кўрсин.

18. Ўзбекистон Республикаси 
Президенти маслаҳатчисининг 
биринчи ўринбосари Л.Н.Тўйчиев 
Соғлиқни сақлаш вазирлиги 
(А.Хаджибаев), Давлат хизматини 
ривожлантириш агентлиги (А.Ха-
санов) билан биргаликда бир ой 
муддатда соғлиқни сақлаш вази-
ри ўринбосарлари, ҳудудий соғ-
лиқни сақлаш бошқармалари бош
лиқлари фаолиятини баҳолаш 
тизимини жорий этсин ҳамда ҳар 
ярим йил якуни билан тегишли 
таклифларни киритиб борсин.

Бунда, натижа кўрсатган, хиз-
мат сифатини яхшилаб, аҳолини 
рози қилган раҳбарларни тегиш
ли Соғлиқни сақлаш вазирлиги 
тизими ташкилотлари маблағла-
ри ҳисобидан рағбатлантириш 
ҳамда ишларни қониқарсиз таш-
кил этган масъул кадрларга 
чора кўриш белгилансин.

19. Ўзбекистон Республикаси 
Президентининг ва Ўзбекистон 
Республикаси Ҳукуматининг ай-
рим ҳужжатларига ўзгартириш ва 
қўшимчалар 4-иловага мувофиқ 
киритилсин.

20. Соғлиқни сақлаш вазирли-
ги манфаатдор вазирлик ва идо-
ралар билан биргаликда икки ой 
муддатда қонунчилик ҳужжатла-
рига ушбу қарордан келиб чиқа-
диган ўзгартириш ва қўшимчалар 
тўғрисида Вазирлар Маҳкамасига 
таклифлар киритсин.

21. Ушбу қарорнинг ижросини 
самарали ташкил этишга масъул 
ва шахсий жавобгар этиб соғ-
лиқни сақлаш вазири А.М.Хад-
жибаев, унинг ўринбосарлари 
А.Ш.Иноятов, А.А.Азизов, У.Ю.
Собиров, Э.И.Баситханова, Қо-
рақалпоғистон Республикаси Ва-
зирлар Кенгаши Раиси, вилоят-
лар ва Тошкент шаҳар ҳокимлари 
белгилансин.

22. Мазкур қарорнинг ўз вақтида 
ва натижали ижро этилишини на-
зорат қилиш Ўзбекистон Республи-
каси Бош вазирининг ўринбосари 
Б.А.Мусаев ва Ўзбекистон Респу-
бликаси Президенти маслаҳат-
чисининг биринчи ўринбосари 
Л.Н.Тўйчиев зиммасига юклансин.

Амалга оширилаётган чора-тад-
бирлар натижадорлиги юзасидан 
ҳар чоракда Ўзбекистон Респуб
ликаси Президентига ахборот 
бериб борилсин.

Ўзбекистон Республикаси Президентининг 
Қ А Р О Р И 

1979 йили Хоразм вилоятининг Қўшкўпир 
тумани “Шихмашҳад” маҳалласида туғил-
ганман. Бувим ҳам, онам ҳам қўли гул чевар 
эди. Улар матога кашта қадайдими, кўйлак 
ёки кўрпа-ёстиқ тикадими, атрофларида пар-
вона эдим. Айниқса, бувимнинг кўрпа қавиб 
ўтириб берган ўгитлари ҳеч эсимдан чиқ-
майди. Ҳарфдан аввал чокни танидим. Ҳали 
саводим чиқмай матога гул чиздим, капалак
ларни, қушларни тасвирладим. Мактабда 
ўқиб юрган кезларим бувим ва онамга қара-
шиб, оиламизга ёрдам бера бошладим. “Ҳа 
деган туяга мадад, Шайдо — бизнинг тирга-
гимиз”, деб алқарди бувим.

Мактабни битиргач, турмушга узатишди. Кет-
ма-кет фарзандлар туғилди. Улар улғайгани сари 
топган-тутганимиз  рўзғордан ортмай қолди. Шу 
орада турмуш ўртоғим билан хорижда ишлаёт-
ган акамни қора тортиб, йўлга чиқдик. Агар ҳо-
зирги ақлим ўша пайтда бўлганида қишлоғимиз-
да қолар ва фарзандларимга бош бўлиб, уларни 
ўзим тарбия қилган бўлардим.

У ерга боргач, турмуш ўртоғим қурилишга 
ёлланма ишчи бўлиб кирди. Мен эса ошхонада 
идиш ювдим. Бир суткада 12-14 соат тик оёқда 
туриб, қўлим сувдан чиқмай ишлардим. Шун-
дай пайтлар бўлардики, кўзда ёш билан идиш 
ювардим. На кунимда, на тунимда ҳаловат бор. 
Тушкунликка тушган кунларим ҳам, майли, бироз 
сабр қилсам, бу кунлар ўтиб кетади, деган дам-
ларим ҳам бўлди. Шу тариқа “ўтиб кетар” деган 
таскин билан умримизнинг икки ярим йилини бой 
бердик. Қанча руҳий зўриқишлар билан яшаб, 
саломатлигимизни йўқотдик, юртнинг бир чим-
дим тупроғига зор бўлдик.

Кечани кеча, кундузни кундуз демай ишлаб, 
фарзандларимиз ёнига қайтдик. Бу орада бола-
лар анча улғайиб қолган эди. Уларнинг қошу кўз-
ларига қараб яна ўксиндим.

Хорижга кетганимизда болаларнинг каттаси 
7-синфда ўқир, кичкинамиз ҳали мактабга ҳам 
чиқмаган эди. Тўрт бола — уч қиз, бир ўғлимиз-
га онам қараб турди. Табиийки, ёши бир жойга 
бориб қолган онамга ҳам бу иш осон бўлмаган.

Чет элдан қайтгач, яна тушкунлик домига 
тушдим. Қизларимиз кетма-кет бўй етиб қолган, 
уларни сўраб келувчилар кўпайган эди. Биласиз, 
қизларни турмушга узатишнинг ўзига яраша ма-
шаққатлари бор.

Шу орада маҳалла фуқаролар йиғинидан кў-
мак бериш истаги билан келишди. “Қўлингизда 
гулдай ҳунарингиз бор. Кредит олиб, тадбиркор-
лик қилинг”, деди маҳалламиз раиси. “Кредит” 
деган сўздан бир чўчисам,  “тадбиркорлик” сўзи 
баттар қўрқитди. Биз оддий одам бўлсак, ким 
бизга кредит беради? Қолаверса, тадбиркор бў-
лиш учун ҳам билим керак. Биз мактабдан нари-
сини кўрмаган бўлсак.

Йўқ, мен адашган эканман. Ҳужжатларимни 
тайёрлаб, кредит олиш учун туман ҳокимлиги-
га ариза бердим. Ичимда “Бизга барибир кре-
дит беришмайди”, деган ишончсизлик бор эди. 
Бир куни туман ҳокими хонадонимизга келиб, 
биз билан суҳбатлашди. Шароитимизни ўрган-
ди, келажакдаги мақсадларимиз билан қизиқди. 

— Цех товуқ, ғоз, курка, бедана етишти-
ришга ихтисослашган эди, — деб эслайди ўша 
кунларни Жасур. — Мижозларнинг эса сон-
саноғи йўқ. Харидорлар тонг саҳардан парран-
дачилик мажмуаси эшиги олдида навбат кутиб 
туришади. Кимгадир тухум, яна кимга жўжа, 
бошқасига товуқ ёки ғоз керак. Мен айнан ўша 
ерда хонаки, ўзимизнинг тилимизда айтадиган 
бўлсак, жайдари парранда ва ундан олинади-
ган маҳсулотнинг бозори чаққонлигини англаб 
етдим. Албатта, бу ишнинг ўзига хос қийинчи-
ликлари бор эди. Аммо шунга яраша фойда 
олиш имкониятлари ҳам йўқ эмасди. 

Хўш, нимага энди бу ишни ўзимизда, 
Ўзбекистонда ташкил қилиш мумкин эмас? 
Хаёлида ана шу савол чарх урган йигит вақт-
ни бекор ўтказмасдан аста-секин мазкур соҳа 
сирларини ўргана бошлади. Ўзи меҳнат қи-
лаётган корхона фаолиятини, унинг ишчи-хо-
димлари бажараётган ишларни кузатди. Му-
тахассислар билан суҳбатлашди. Орадан бир 
ярим йил ўтгач ўзига  ўзи “муддат етиб кел-
ди”, дедию, Ўзбекистонга қайтди. Йўл-йўла-
кай ўша ерда ишлаб топган пулига 300 дона 
тухум очиришга мослашган инкубатор сотиб 
олишни ҳам унутмади. 

— Аввалига ўғлимнинг шунча пулни сарф-
лаб, фойда бериш-бермаслиги номаълум 
бўлган жиҳозни кўтариб келганидан бироз 
ранжидим ҳам, — дейди Жасурнинг отаси 
Тошпўлат ака. — Аммо унинг шаштини қай-
тармасликка, иш бошлашига имкон яратишга 
аҳд қилдим. Нима бўлганда ҳам пулни унинг 
ўзи топган, ақли-ҳуши жойида, бирор-бир 
режаси бордир-да, деган ўйга бордим. Ўғлим-
нинг ўзига қўйиб бердим.

— Жасур етти фарзандимнинг бешинчиси. 
Тўғриси, ҳали уйланмаган, ҳаётнинг аччиқ-чу-
чугини татишга улгурмаган ўғлимнинг олис 
юртларда юргани юрагимни эзарди, — дейди 
онаси Ойсара опа. — Ахир, ҳар бир она фар-
занди ёнида бўлишини истайди. Уч-тўрт кун 
хабарлашолмай қолсак, кечаси билан ухлол-
май чиқардим. Хаёлимга  минг хил ўй ке-
ларди. Шундай пайтда ҳеч кимга билдирмай 
йиғлаб ҳам олардим. 2016 йилдан кейин Ўз-
бекистонда бошланган ўзгаришлар, давлати-
миз раҳбарининг, энг аввало, ёшларга, улар-
ни иш билан таъминлашга алоҳида эътибор 
қаратгани, айниқса, навқирон авлоднинг бахт-
ли ҳаёт кечиришини ўйлаб илгари сурган беш 
ташаббуси айнан ана шундай эзгу ниятлари-
миз рўёби бўлди. Шундай кунларнинг бирида 
отаси телефон қилиб: “Болам, юртга қайт, 
ўзимизда ҳам ишлайдиган, меҳнатга яраша 
муносиб яшайдиган кунлар келди, келсанг 
ўзинг гапимнинг ростлигига гувоҳ бўласан”, 
деган эди, Жасуржон гапимизни икки қилмай, 
тез орада оиламиз бағрига қайтди... 

Бир олам мақсад-режалар билан қайтган 
Жасурнинг кўнглида аввалига бу орзулари 
амалга ошишига бироз шубҳа ҳам бўлди. 

Ҳокимият ер ажратармикан, банк-чи, кре-
дит берармикан каби ҳадиклар, энг муҳими, 
бир амаллаб иш бошлаб олсаму кейин тек-
шир-текширларга қандай дош бераман, деган 
гумонлар қийнади. Шундай ҳадиклар билан 
тегишли идораларга бош суққан эди, ҳаммаси 
силлиққина битди. Аксинча, қандай ёрдам ке-
рак бўлса, берамиз деган қўллаб-қувватлов-
лар унинг ишончини янада оширди.  

ЖА²ОН БОЗОРИНИ 
КªЗЛАЁТГАН ТАДБИРКОР

Ж а с ур н и н г  и ш л а р и 
аста-секин юриша бошла-
ди. Мўъжазгина инкуба-
торни ишлатиб, аввал жай-
дари товуқ, ундан кейин 
эса, курка, ўрдак тухумини 
очиришни йўлга қўйди. 
Улардан чиққан полапон-
лар Пахтакорда қўлма-қўл 
бўлиб кетди. Ҳатто қўшни 
туманлардан ҳам харидор-
лар кела бошлади. 

Хуллас, инкубатор со-
тиб олишга кетган маблағ 
тезда ўзини тўла оқлади, 
қилган меҳнатига яраша 
фойда ҳам олди. Бу би-
лан бошловчи тадбиркорга 
фаолиятини янада кенгай-
тиришига йўл очилди. Энг 
муҳими, топган даромади 
эвазига чиройли тўй қилиб, 
ўзи ёқтирган қиз билан тур-
муш қурди. Бахтиёр ёшлар бугун бир ўғил, 
бир қизни тарбияламоқда. Ўз ҳаётларидан 
хурсанд.

— Республика, вилоят ва туман миқёсида 
ташкил қилинаётган сайёр қабуллар, турли 
тоифадаги раҳбарларнинг энг олисдаги қиш
лоқларга бориб, аҳоли, биринчи навбатда, 
ёшлар мурожаатларига эътибор қаратаётгани, 
муаммоларнинг ижобий ечим топишига ҳа-
ракат қилинаётгани аҳамиятли бўлмоқда, — 
дейди Жасур Эрбўтаев. — Ўзим ҳам шундай 
тадбирларда иштирок этдим. Мутасаддилар 
билан учрашиб, уларга ғояларим, таклифла-
римни баён қилдим. Натижада истеъмол бо-
зорида ўзининг салмоқли ўрнига эга бўлиб 
бораётган соҳа — парранда етиштиришга мўл-
жалланган замонавий мажмуани ташкил этиш 
борасидаги лойиҳам қўллаб-қувватланди. 
Ўзбекистон Ёшлар иттифоқи ушбу лойиҳа учун  
73 миллион сўмлик имтиёзли кредит ажратди. 

Тадбиркор ушбу 
маблағга ойига мингта 
ва бир ярим мингта 
тухум очириш қувватига 
эга янги инкубаторлар 
сотиб олди. Фаолияти 
кенгайиб бораётгани, 
бошлаган ишининг 
келажаги борлигини 
ҳис қилган ишбилармон 
йигит “Тошпўлат ўғли” 
хусусий корхонасини 
ташкил қилди. Оила 
аъзоларини тўлиқ иш 
билан таъминлаган 
ушбу кичик корхона 
ўтган йили бозорга, 
паррандачилик соҳасида 
энди иш бошлаётган 
бошқа ҳамкорларга
50 минг донадан ортиқ 
товуқ, курка, ўрдак, 
ғоз, бедана жўжалари 
етказиб беришга 
муваффақ бўлди. 

Ишбилармон, ташаббускор йигитнинг ҳа-
ракати, ташаббуслари Пахтакор тумани раҳ-
бариятининг ҳам эътиборига тушди. Туман 
ҳокими ёш тадбиркор билан учрашиб, унинг 
режалари ҳақида сўради. Тадбиркор хона-
ки парранда етиштириш, ундан олинадиган 
фойда, бу иш орқали юзлаб янги иш ўринла-
ри яратиш мумкинлиги ҳақида ва бошқа кўп
лаб асосли ғоялари, фикр-мулоҳазаларини 
ҳокимга баён қилди.

Самимий мулоқот тезда ўз самарасини 
берди. Жасур Эрбўтаевга туман ҳокимлиги 
захирасидан 9 гектар ер ажратилиб, парран-

Худойберди  КАРИМОВ, 
“Янги Ўзбекистон” мухбири

Шайдо АҲМЕДОВА,
тадбиркор

Бундан беш йил аввал 
эндигина 25 ёшни 
қаршилаган бўз йигит 
Жасур  Эрбўтаев бошқа 
кўплаб тенгдошлари қатори 
иш излаб хорижга йўл олди. 
Тақдир уни ўрмонзорлар 
қўйнига, энг яқин аҳоли 
пункти 10 чақирим олис 
бўлган паррандачилик 
корхонасига бошлади.

ªЗ ЮРТИНГДА СЕНГА ИШОНСА, 
¯ИЙНАЛСАНГ, СУЯСА —
БАХТ ШУ ЭМАСМИ?!

Президентимиз ташаббуси билан ночор оила-
ларга ёрдам кўрсатадиган турли шакллар бор-
лиги, мен ҳам ундан бемалол фойдаланишим 
мумкинлигини айтди. Булар тушга ўхшарди гўё.

Орадан кўп ўтмай, 
“Агробанк” туман 
филиалидан 30 миллион 
сўм миқдорида кредит 
ажратилди. Тикув 
машиналарини келтиришган 
куни эса кечаси билан 
ухламадим. Ухлай олмадим. 
Энди фарзандларим учун 
ўз юртимда нимадир қила 
олишимдан қувонганимдан 
йиғладим. Эски тикув 
машинаси олдида 
3 дона яп-янги замонавий 
тикув машинаси туриши 
кўнглимни кўтарди. 
Йиғларканман, янгидан-
янги орзулар қилдим, 
олдимга катта-катта 
мақсадлар қўйдим. Ишонч 
инсонга нақадар юксак куч 
беришини шу кеча англадим.

Машиналар ўрнатилгач, керакли материал-
ларни сотиб олдим. Кўрпа-тўшак, ёстиқ тикишни 
бошладим. Қарасам, даромад яхши. Маҳалла 
раисига ёрдамчи олмоқчи эканимни айтган эдим, 
“Темир дафтар”га рўйхатга олинган икки аёлни 
тавсия қилди. Иккаласи ҳам маҳалламиз кели-
ни, синалган аёллар. Гўзал ва Адолатни ёнимга 
олиб, ишни давом эттирдик. 

Ҳозир ҳам кредит тўлайман, ҳам рўзғорга қа-
рашаман. Ҳадемай кредитим тугайди. Тикув ма-
шиналари ва бошлаган ишимиз ёнимизга қола-
ди. Бундан ташқари, ўзим каби қийналган икки 
аёл иш билан таъминланди.

Яқинда турмуш ўртоғим ҳам 4 миллион сўм 
кредит олиб, иссиқхона қурди. Ҳадемай бу ҳам 
оиламизга қўшимча фойда келтиради. Мени энг 
қувонтиргани — уйдан чиқмай даромад топяп-
миз. Фарзандларим бағримда. Ҳузур-ҳаловатга 
ўз юртимда, ўз маҳалламда эришдим.

Аслида, бахтли бўлиш учун 
инсонга кўп нарса керак 
эмас экан. Ўз юртингда сенга 
ишонишса, манзилингни 
топиб олишинг учун йўл 
кўрсатса, қийналсанг суяса — 
мана шу бахт эмасми?!

Баъзан умрим ортга қайтса-ю, 
ҳаётимни қайтадан яшасам, 
дейман. Боиси, саробга ишониб 
фарзандларимизга энг керакли 
пайтда уларнинг ёнида 
туролмадик. Кайфияти қанақа, 
нималарни ўйлаяпти, фақат бизга 
айтиши мумкин бўлган бирор 
сири бордир — назар соладиган 
кўз, эшитадиган қулоқ, таскин 
берадиган қалб бўлолмадик.

дачилик учун зарур бўладиган озуқа етишти-
ришга имконият яратилди. Бугун ушбу май-
донга маккажўхори уруғи қадалган. Эртага 
унинг ҳосили ва пояси парранда учун тўйим-
ли озуқа бўлиши шубҳасиз.

Маълумотларга кўра, хитойликлар учун 
“пекинча” усулда тайёрланган ўрдак гўшти-
дан пиширилган таом худди Буюк Хитой де-
вори каби умумхалқ бойлиги саналар экан. 
Яна шуниси борки, асрлар давомида ушбу 
таом оддий инсонлар учун “чўнтак кўтармай-
диган” даражада тансиқ бўлиб, уни фақат 
амалдорлар дастурхонида кўриш мумкин 
бўлган. 

Бугун бу борада ҳам ҳолат ўзгарган. Ушбу 
лаззатли таомни Чин давлатининг кўпчилик 
фуқаролари бемалол истеъмол қила олади. 
Аммо масаланинг яна бир муҳим томони бор. 
Аҳолиси бир ярим миллиардга яқинлашиб қол-
ган хитойликларга ўзларининг севимли тао
мини тайёрлаш учун, эҳ-ҳе қанча ўрдак керак? 

Айтаётганларимиздан хулоса шуки, пахта-
корлик  Жасур Эрбўтаев хитойлик хўранда-
ларнинг ана шу муаммосини ҳал қилишга ҳам 
ўз ҳиссасини қўшмоқчи. У бундан буён ўр-
дакчилик соҳасига кўпроқ эътибор қаратиш-
ни режалаштирмоқда. Ушбу режани амалга 
ошириш учун ўзининг имкониятию, салоҳияти 
етиб ортишига ишонади. 

— Туманимиз ҳокимининг шахсан ўзи Хи-
тойдан ҳамкорлар топиб беришга ваъда қил-
ди, — дейди Ж.Эрбўтаев. — Бу борадаги ҳам-
ма лойиҳаларимиз амалга ошса, қисқа вақт 
ичида ўрдакчиликни кенг йўлга қўйиш, унинг 
гўштини қайта ишлаш цехини барпо этиш, ка-
мида 40 кишини иш билан таъминлаш имко-
нияти яратилади. Ниятимиз шу йилнинг ўзида 
Хитой бозорларига 1 миллион дона, икки-уч 
йилдан кейин эса 10 миллион дона ўрдак ет-
казиб бериш.

Бу жуда катта рақам. Аммо Жасур шу мар-
рани забт этишга астойдил киришган. Унинг 
бугунги ҳаракат ва интилишлари эртага, ал-
батта, самарасини кўрсатади, Хитойга катта 
миқдорда ўрдак гўшти етказиб берилади. 

Бугун Пахтакор туманида 30 ёшгача бўл-
ган ишга лаёқатли йигит-қизлар салкам 15 
минг нафар. Йил бошидан буён уларнинг 465 
нафари иш билан таъминланди. 190 нафар 
ёшга жами 3,5 миллиард сўмликдан ортиқ 
имтиёзли кредитлар ажратилди. 

— “Ёшлар дафтари”га киритилган 445 
фуқарога алоҳида эътибор қаратилмоқда, 
— дейди Ўзбекистон Ёшлар иттифоқи туман 
кенгаши раиси Акмал Бўтаев. — Тижорат 
банклари уларга 737,5 миллион сўмдан ор-
тиқ имтиёзли кредитлар, фермерларимиз эса 
96 гектар ер ажратишди. 106 киши субсидия, 
кўпчилик уруғлик, деҳқончиликда зарур бўла-
диган асбоб-ускуналар билан таъминланди. 
Фаол тадбиркорларимизнинг ҳар бири ками-
да биттадан ёшни ёнига олиб, иш ўргатиб, 
маош бермоқда. 

— Бугун замон ўзгарди, шароит бошқача, 
— дейди Жасур. — Президентимиз раҳна-
молигида ёшларнинг замонавий таълим-тар-
бия олиши, ўзи, оиласи ва давлат равнақи 
йўлида баракали меҳнат қилиши учун имко-
ниятлар эшиги кенг очилган. Буни мен ўзим 
мисолимда яққол ҳис қилдим. Ана шундай 
қулайликлардан унумли фойдаланганлар-
нинг омади чопиши шубҳасиз. Яна шуни таъ-
кидлайманки, тенгдошларимизнинг хорижга 
малакасиз, оддий ишчи сифатида борадиган 
кунлари ортда қолмоқда. Энди улар дунё саҳ-
нига билимдон, уддабурон, ўзи эришган улкан 
ютуқларни фахр билан кўз-кўз қилишга ҳақли 
инсонлар сифатида чиқиши керак!

Янги рукн: ЗАМОНДОШ



ЭЛЕКТРОН САНОАТ КООПЕРАЦИЯСИ

Бундан икки йил муқаддам мазкур соҳани за-
мон талаблари асосида йўлга қўйиш масаласи 
илгари сурилганда, аввало, мамлакатимизда 
ишлаб чиқарилаётган маҳсулотлар ҳақида тў-
лиқ маълумотлар базасини шакллантириш ва-
зифаси кун тартибида турарди. Унга қадар эса 
ушбу вазифани йилига бир марта ўтказилади-
ган Республика тармоқлараро кўргазмалари ва 
соҳалар бўйича ташкил этиладиган ана шундай 
тадбирлар баҳоли қудрат бажариб келган. Бироқ 
замон шиддати ва рўй бераётган кенг қамровли 
ўзгаришлар янгича ҳамда тезкор воситани йўлга 
қўйишни тақозо эта бошлади. Содда қилиб айт-
ганда, саноат ишлаб чиқаришида хомашё, бут-
ловчи қисм ёки ускунага эҳтиёж туғилса, шу заҳо-
ти таъминлашга камарбаста бўладиган электрон 
тизим керак эди. 

ЭЛЕКТРОН КООПЕРАЦИЯ ПОРТАЛИ

Президентимизнинг 2019 йил 24 августдаги 
“Давлат ва хўжалик бошқаруви ҳамда маҳал-
лий ижроия ҳокимияти органларининг ишлаб 
чиқаришни маҳаллийлаштириш ва саноат тар-
моқларида кооперация алоқаларини жадал-
лаштиришнинг янги тизимини жорий этиш бў
йича масъулиятини янада ошириш тўғрисида”ги 
қарорида  Иқтисодий тараққиёт ва камбағаллик-
ни қисқартириш вазирлиги ҳузурида Электрон 
кооперация порталини ишга тушириш вазифаси 
қўйилди. Ўша  йилнинг 15 ноябрида портал ўз 
фаолиятини бошлади. 

Қарор ўз вақтида ва истиқболни ўйлаб қабул 
қилингани, айниқса, пандемия шароитида ўзини 
яққол намоён этди. Яъни портал ишга тушгани-
дан кейин тўрт ой ўтиб, коронавирус сабабли жо-
рий қилинган карантин чоралари барча соҳалар 
сингари ишлаб чиқарувчилар фаолиятини ҳам 
чеклаб қўйди. Мазкур шароитда маҳаллий маҳ-
сулотлар олди-сотди жараёнининг масофавий 
амалга ошишида ушбу платформа жуда қўл кел-
ди ва келяпти.

Электрон кооперация портали Интернет тар-
моғида www.cooperation.uz доменида иш юрит-
моқда.

— Унинг асосий афзаллиги шундаки, савдо 
майдони нафақат маҳаллий корхоналарга таъ-
минот занжири алоқаларини муваффақиятли 
ўрнатишда ёрдам беради, балки маҳаллий маҳ-
сулотлар турини кўпайтиришга ҳам хизмат қила-
ди, — дейди корхона директори Фаррух Хўжам
қулов. — Дастур шундай яратилганки, ишлаб 
чиқарувчининг маҳсулоти сертификатлаштирил-
маган бўлса, Электрон кооперация портали уни 
қабул қилмайди. Тузилган шартнома муддати бу-
зилса, келишув бўйича белгиланган устама ҳақ 
тўланади. Платформада рўйхатдан ўтиш, маҳ-
сулотни жойлаштириш ва савдоларда иштирок 
этиш мутлақо бепул.

Буюртмани ўз вақтида бажаришдан биринчи 
галда ишлаб чиқарувчиларнинг ўзи манфаат-
дор. Истеъмолчи маҳсулотини қабул қилиб олга-
ни ҳақида хабар Электрон маълумот порталига 
келиб тушган заҳоти унинг “банки”даги шартно-
мавий сумма ҳисоб-варақасига ўтади. Тўлов ка-
фолатига келадиган бўлсак, буюртмачи билан 

ЯНГИ ИНДУСТРИАЛ ТАРА¯¯ИЁТ ДАСТАГИ
Одамларнинг даромадини ошириш, янги иш ўринлари яратиш, инвестициялар жалб қилишни 

саноатсиз тасаввур этиб бўлмайди. Тайёр маҳсулотлар, бутловчи буюмлар ва материаллар ишлаб чиқаришни 
маҳаллийлаштиришда эса тармоқ кооперациясининг ўрни ғоят муҳим.

Абдурауф  ҚОРЖОВОВ, 
иқтисодий  шарҳловчи

шартнома бўйича келишилган сумма порталга 
тушмагунча, электрон тизим маҳсулотни етказиб 
беришга йўл бермайди.

Портал орқали маҳаллий маҳсулотлар тас-
нифи, сифат кўрсаткичлари, бозордаги ҳажми, 
шунингдек, импорт қилинаётган ва экспортга 
йўналтирилаётган товарлар хусусида онлайн ах-
боротга эга бўлиш ҳам тадбиркорлар учун янги 
имкониятлар эшигини очмоқда. 

Бинобарин, ишлаб чиқарувчилар ва тадбир-
корлар яхши эслайди. Авваллари бирор-бир 
маҳсулот ёки хомашёни йирик корхонадан 
олишда ўртада “воситачи” турмаса, иш битириш 
қийин эди. Электрон кооперация портали орқали 
сифатли маҳсулотни ортиқча харажатларсиз, ўз 
нархида ва ўз вақтида харид қилиш учун шаф-
фоф имконият яратилди. Унга кириб, бирор де-
тал ёки хомашёнинг номини киритишингиз билан 
ишлаб чиқарувчиларнинг ўнлаб таклифлари пай-
до бўлади. Талаб ва таклифга асосланган бун-
дай хизматни ҳам электрон хизмат таъминлайди 
ва шу аснода коррупциянинг олди олинади.

— Портал мижозлар базасида барқарорликни 
таъминлади, натижада узоқ муддатли фаолият-
ни янада самарали режалаштириш ва ташкил 
этиш имконияти туғилди, — дейди “Aziatskiy 
Mashinostroitelniy Zavod” МЧЖ илмий-ишлаб 
чиқариш бирлашмаси бош директори Ҳабибулла 
Толибжонов. — Харажатларни камайтириш ва 
корхона фаолиятини кенгайтириш учун маблағни 
йўналтиришга шароит яратилгани боис, 25 та 
янги иш ўрни вужудга келди.

ҚЎШИМЧА РАҒБАТ ВА  ИМТИЁЗЛАР

Сўнгги йилларда мамлакатимизда фаол 
инвестиция ва ташқи савдо фаолиятини амалга 
оширишда иқтисодиёт тармоқларини қўллаб-қув-
ватлаш бўйича кенг кўламли ишлар амалга оши-
рилмоқда. Агар 2017-2019 йилларда иқтисо
диётда ўзлаштирилган инвестициялар ҳажмига 
эътибор қаратсак, 2,1 баробар, жумладан, мар-
казлаштирилган инвестициялар ҳисобига 2,8 ба-
робар ортгани кузатилади. Ялпи ички маҳсулот 
таркибидаги инвестициялар улуши 2016 йилги 
21 фоиздан 2019 йил якунига кўра, 38 фоиздан 
кўпроққа ўсди. Ушбу даврда ташқи савдо айлан-
маси ҳажми 1,7 баробар ошган.

Лекин коронавирус пандемияси туфайли коо
перация алоқаларининг бузилиши, маҳсулотга 
талаб ва сотув бозорларининг қисқариши иқтисо-
диётнинг қатор тармоқ ҳамда соҳаларидаги кор-
хоналарнинг ишлаб чиқариш фаоллигига чеклов-
чи таъсир ўтказиб келди. Натижада 2020 йилнинг 
иккинчи ярмига келиб, мамлакатимиз саноатида 
маҳаллийлаштирилган маҳсулотлар ҳажми атиги 
4 фоизни ташкил этди. Масалан, автомобиль са-
ноатида импорт қилинаётган 1 минг 712 турдаги 
бутловчи қисмларни юртимизда ишлаб чиқариб, 
валюта харажатларини камида 150 миллион дол-
ларга камайтириш имконияти мавжуд эди. Ушбу 
маҳсулотларнинг ҳудудий корхоналарда ишлаб 
чиқарилиши эса, автомобиллар таннархини ка-
майтириб, рақобатбардошлигини оширишга за-
мин яратган бўларди. 

Қишлоқ хўжалиги учун кичик механизация, 
ускуна ва эҳтиёт қисмлар ишлаб чиқариш бо-
расида талаб етарли бўлишига қарамай, Бухо-
ро, Қашқадарё, Самарқанд, Сирдарё, Фарғона 
вилоятларидаги тўла қувватда ишламаётган 

корхоналар ва сервис базаларида 120 дан ортиқ 
турдаги маҳсулотлар  тайёрлаш имконияти бой 
бериб келинарди.

Президентимиз 2020 йил 22 августда Бекте-
мир туманидаги “Cooperation LAB” марказида 
ҳудудларда саноат кооперацияси ва маҳаллий-
лаштиришни кенгайтириш масаласи бўйича 
ўтказилган йиғилишда шу каби муаммо ва им-
кониятларни таҳлил қилар экан, тармоқлар ва 
ҳудудлар ўртасида ўзаро кооперация бўлмаса, 
қўшимча қиймат занжири ва янги индустриал 
тараққиётни тасаввур ҳам қилиб бўлмаслигини 
таъкидлади.

Ана шу жиҳатлар давлатимиз раҳбарининг 

ундан бир кун олдин қабул қилинган “Маҳаллий 
ишлаб чиқарувчиларни қўллаб-қувватлашга доир 
қўшимча чора-тадбирлар тўғрисида”ги қарорида 
ўз ифодасини топган эди. Унга мувофиқ, давлат 
харидларида юртимизда тайёрланган маҳсулот-
ларга устуворлик берилиб, ишлаб чиқаришни 
янада рағбатлантиришнинг амалий жиҳатлари 
белгилаб қўйилди. Хусусан, 2020 йил 1 ноябрга 
қадар cooperation.uz порталида юртимизда тай-
ёрланадиган барча маҳсулотлар (ишлар, хизмат-
лар)нинг техник кўрсаткичи 10 та рақамли ТИФ 
ТН коди ва ишлаб чиқарувчиларга боғланиш 
маълумотлари билан биргаликда жойлаштири-
лиши, мунтазам равишда янгилаб борилиши, 
унинг Ташқи савдо операциялари ягона электрон 
ахборот тизими (ТСОЯЭАТ) ва Давлат харидла-
рининг махсус электрон портали (xarid.uz) билан 
интеграциясини таъминлаш вазифаси юклатил-
ди. Бу вазифа ўз вақтида бажарилди. 

ИЖРО ИНТИЗОМИ

Вақт шиддати, маҳсулотлар турининг кўпайи-
ши, рақобатнинг кучайиши, энг аввало, рақамла-
шиб бораётган замон билан ҳамқадам ишлашни 
тақозо этади. Шу боис, маҳаллий ишлаб чиқа-
рувчиларни қўллаб-қувватлашни кенгайтириш, 
уларни экспорт фаолиятига жалб этишни янада 
рағбатлантириш мақсадида порталда янги хиз-
мат турлари жорий этиб бориляпти. Хусусан, 
яқинда  мамлакатимизда фаолият юритаётган 
40 мингдан зиёд ҳунарманд  ва ижтимоий тад-

биркорлик субъектларининг маҳсулотларини 
онлайн тарзда сотиш бўйича савдо платформа-
си ишга туширилди. У миллий ва халқаро тўлов 
тизимлари билан интеграция қилингани сабабли 
ҳеч бир  тўсиққа дуч келинмайди ва ҳар қандай 
масофадан туриб савдо қилишни кафолатлайди.

Давлатимиз раҳбари 2020 йил 12-13 ноябрь 
кунлари Қашқадарё вилоятига ташрифи чоғида 
Электрон кооперация порталида саноатимиз 
базавий тармоқ корхоналарининг “Виртуал кўр-
газма” майдонини жорий этиш бўйича топши-
риқ берди. Бундай кўргазма хизмати маҳаллий 
ишлаб чиқарувчиларга маҳсулот ҳажмини мав-
жуд талаблар асосида режалаштириш, импорт 

ўрнини босувчи янги товарлар тайёрлашни йўл-
га қўйишга доир оқилона қарорлар қабул қилиш 
имконини беради. Шу асосда “Ўзбекнефтгаз” АЖ 
таркибидаги корхоналарнинг тайёр маҳсулоти, 
унга талаб этиладиган хомашё, бутловчи буюм 
ва материаллар, шунингдек, асбоб-ускуналар-
нинг тез ишдан чиқувчи қисмлари (маҳсулот чиз-
маси ва техник кўрсаткичлари кўрсатилган ҳол-
да) тўғрисидаги “Виртуал кўргазма”си яратилди. 
Бу борадаги ишлар белгиланган жадвал асоси-
да давом эттирилиб, юртимиздаги барча саноат 
корхоналарининг ана шундай электрон харитаси 
тайёрланади. Виртуал форматдаги саҳифа са-
ноат корхоналарига дунёнинг исталган нуқтаси-
дан кўргазмаларда иштирок этиш имконини ҳам 
таклиф этади.

АНЪАНАЛАРНИНГ ЯНГИЧА 
ТАҚДИМОТИ

Харид қилувчиларга хос азалий тамойил бор. 
Маҳсулотни ўз кўзи билан кўриб, ишлаб чиқарув-
чидан ипидан игнасигача суриштириб, сотиб ол-
маса, кўнгли тўлмайди. Жорий йил 22-24-апрель 
кунлари Навоий вилоятида ўтказилган йирик 
тармоқлараро саноат кооперацияси ярмарка-
сида ана шундай шароит яратиб берилди. Унда 
тармоқнинг 60 та йирик корхонаси билан бирга, 
саноатнинг турли соҳаларида фаолият юритув-
чи 600 дан зиёд хусусий тадбиркорлик субъ-
ектлари 2000 дан ортиқ маҳсулотлари билан 

иштирок этди. Биргина Навоий кон-металлургия 
комбинатини оладиган бўлсак, 2020 йилда уму-
мий қиймати 352,3 миллиард сўмлик маҳаллий-
лаштирилган маҳсулотлар ишлаб чиқарилган, 
тармоқлараро кооперация доирасида маҳаллий 
ишлаб чиқарувчилардан 3,5 триллион сўмлик 
маҳсулот харид қилинган. 2021 йилда ҳам ком-
бинатда бу борадаги ишлар изчил давом эттири-
либ, 154 та лойиҳа бўйича 432,9 миллиард сўм-
лик маҳаллийлаштирилган маҳсулот, жумладан, 
82 миллиард сўмлик 70 дан ортиқ янги турдаги 
ускуна ва бутловчи буюмлар ишлаб чиқариш 
мўлжалланмоқда. Саноат кооперацияси доира-
сида импорт ўрнини босувчи 3,8 триллион сўм-
лик маҳсулот харид қилиниши кўзда тутилган.

Ярмарка доирасида Электрон кооперация 
портали орқали умумий қиймати 421 миллиард 
сўмликдан ортиқ 1 336 та ўзаро ҳамкорлик шарт-
номалари имзоланди.

Президентимиз раислигида шу йил 30 апрель 
куни ҳудудларда маҳаллий саноатни ривожлан-
тириш чора-тадбирлари муҳокамасига бағишлаб 
ўтказилган видеоселектор йиғилишида Навоий 
шаҳрида бўлиб ўтган саноат ярмаркасининг 
ижобий жиҳатлари эътироф этилар экан, бундай 
тадбирларни Қорақалпоғистон Республикаси ва 
вилоятларда ҳам ташкил этиш зарурлиги таъ-
кидланди. Маҳаллий маҳсулотлар сифатининг 
бозор талабларига мос келиши уларнинг хари-
доргирлигини, корхоналарнинг барқарорлигини 
оширишига урғу берилди.

ҚАМРОВ 95 ФОИЗ, ЎСИШ ТЎРТ 
БАРОБАРДАН ОРТИҚ

Электрон кооперация портали маълумотла-
рига қараганда, бугунги кунда порталда 72 413 
та саноат корхонаси рўйхатдан ўтган, шундан 69 
152 тасининг 173 577 та маҳсулоти жойлашти-
рилган. Бу қамров 95 фоизга етганидан далолат 
беради. 2021 йил 1 январь ҳолатига қадар бу 
кўрсаткич 156 796 тани ташкил этган бўлса, иш 
бошлаган пайтлардаги жойлаштирилган маҳсу-
лотлар миқдори 42 205 та эди. Кўриниб туриб-
дики, ўтган қисқа вақтда  тўрт баробардан кўпроқ 
ўсишга эришилган.

Бугунги кунгача портал орқали умумий қийма-
ти 7 657,5 миллиард сўмлик 55 264 та ўзаро ҳам-
корлик шартномалари тузилган. Бунда маҳсулот 
сотиб олиш бўйича йирик тармоқ корхоналари-
нинг улуши 78 фоизни, маҳсулот сотиш бўйича 
ҳудудлардаги кичик бизнес субъектларининг улу-
ши 76 фоизни ташкил этмоқда.

Ушбу рақамлар Электрон кооперация пор-
талига ишонч ва эҳтиёж ортиб бораётганидан 
дарак беради. Унинг яна бир қулай жиҳати, 
иқтисодиётда талаб юқори бўлган ва ўзлашти-
рилиши тавсия этилаётган маҳсулотлар рўйха-
ти ҳам эълон қилиб борилмоқда. Бугунги кунда 
улар сони 900 дан зиёд. Бу, ўз навбатида, тад-
биркорлар учун бизнес режа дегани. Маъқулини 
ўзлаштириш талаб юқори маҳсулотга кафолат 
вазифасини ўтайди.

Янги тизимнинг бир ярим йил мобайнидаги 
фаолияти давлатимиз раҳбари таъкидлаганидек, 
тармоқлар ва ҳудудлар ўртасида ўзаро коопера-
ция бўлмас экан, қўшимча қиймат занжирини ва 
янги индустриал тараққиётни тасаввур ҳам қилиб 
бўлмаслигини яна бир карра кўрсатиб турибди.

2021  йил  26  май,  105-сон4 Ислоҳот

Ўтган асрнинг 70-йиллари-
да қазилган Эски анҳор канали 
Чироқчининг қоқ белидан кесиб 
ўтди. Бийдай дашту даладан ер 
очилса-да, сув танқислиги қишлоқ 
хўжалиги экинларини суғориш 
муаммосини тўлиқ ҳал эта олма-

БАНДЛИК

ди. Яна лалми экинларни экишга 
мажбурият сезилди.

Ўтган йили Президентимиз 
Қашқадарёга ташрифи чоғида 
Чироқчи туманида мавжуд юз 
минг гектар лалми ердан фойда-
ланишга эътибор қаратиб, у ерлар-
да интенсив технология асосида 
боғ ва токзорлар барпо этиш ҳақи-
да гапирганида бу ташаббус туман 
деҳқонлари ва тадбиркорларини  
чексиз руҳлантириб юборганди. 
Сув муаммоси тўғаноқ бўлганда, 
бу жумбоқнинг ечими ҳам ечилди.  
Давлат томонидан ажратилган 16 

миллиард сўм эвазига қисқа вақт-
да 50 та тик қудуқ қазилди. 1200 
гектар майдонга интенсив усулда 
боғ-токзорлар барпо этилди, том-
чилатиб суғориш технологияси 
жорий этилди. Бу ишларга жами 
66 миллиард сўм сарфланди. На-
тижада 1600 та доимий, 800 та 
мавсумий иш ўрни очилди. Ташкил 
қилинган 4 та кооперация аъзола-
ридан 278 нафарига 50 сотихдан 
боғ яратиш учун “Ҳар бир оила 
тадбиркор” дастури доирасида 30 
миллион сўмдан беш йиллик имти-
ёзли кредит ажратилган.

Жорий йилда 4500 гектар лал-
ми майдонда боғ ва токзор ярати-
лиши кўзда тутилган. Улар ҳосилга 
киргунга қадар қатор орасига саб-
завот ва дуккакли экинлар экилиб, 
яхшигина даромад қилинади. 

— Вақт тезлашяптими ёки 
одамларда меҳнатга иштиёқ бу-
рунгидан ўн чандон ошяптими, 
ҳайратланасан, — дейди 92 ёшли 
Ўта бобо Бердиёров. — Чап ё ўнг 
ёнингга бурилгунингча замонавий 
бино осмонга бўй чўзади. 

Бобонинг айтишича, чироқчи-
ликларга тужжорлик қадимий одат. 
Машҳур Пайшанба бозори бунга 
далил. Эгарсозу бешиксозлар, 
гиламдўзу чархчилар, борингки, 
не ҳунарманд борки, бариси шу 
бозорда жам. Чавандозлар бузоқ-
нинг пайидан ясалган қайишқоқ 
қамчиларни шу ердан топишади. 
Анқонинг уруғи топилганда қолга-
ни нима бўлибди. 

“Кўкдала” маҳалла фуқаролар 
йиғинига қарашли Ўтамайли қиш
лоғи деҳқонлари тарвуз-қовун 
етиштиришда ўз ишининг устаси, 
десак муболаға қилмаган бўла-
миз. Қишнинг бошларидаёқ иссиқ-
хоналарда тарвуз-қовун уруғлари-
ни плёнка идишларда етиштириб, 
парвариш қиладилар.

— Ҳар қандай иш-
нинг заҳмати бор, — 
дейди фермер Умар 
Жулбулов. — Ўйчи 
ўйлагунча таваккал-
чи ишини битиради. 
Фермер учун ишни 
эртага қолдириш им-
кониятни бой бериш 
дегани. Февраль ойи 
ўрталарида кенг да-
лага плёнкалар остига қадалган 
кўчатларимиз бу йил май ойи 
бошиданоқ ҳосил берди. Илк 
етиштирилган қовун-тарвузлар 
бандидан узилиб, махсус қоғоз 
қутиларга жойлаштирилиб, бо-
зорга чиқарилди. Илк ҳосилнинг 
нархи баланд бўлади, албатта. 
Қовуннинг килосини 20 минг, тар-
вузникини 15 минг сўмдан пул-
ладик. Олинган даромад чўғидан 
деҳқонларимиз хурсанд. Келгуси-
да 20-25 миллион сўм соф даро-
мад олиш ниятидамиз. 

Кўкдалалик деҳқонлар қо-
вун-тарвузни хорижга ҳам 
чиқармоқда. Айни кунларда 
қиймати 500 минг АҚШ долла-
рилик полиз маҳсулоти Россия, 
Қозоғистон каби мамлакат-
ларга юборилмоқда. Деҳқон-
лар етиштирган маҳсулот экс-

портини “Рокс” ва “SOKX EKO 
GRELAND” масъулияти чеклан-
ган жамиятлари ўз зиммасига 
олган.

— Туманимизда 4,5 гектар-
дан зиёд майдонга эртаги тарвуз 
экилган, — дейди туман ҳокими-
нинг биринчи ўринбосари Эркин 
Бобоқулов. —  Ҳозир биз учун 
янги соҳа — балиқчиликка ҳам эъ-
тиборни оширяпмиз. Бунинг учун 
фермерларга 8,5 гектар ер майдо-
ни ажратиб берилган.

Қашқадарё дарёси туман ҳу-
дудининг 22 километридан оқиб 
ўтади. Дарёнинг икки қирғоғида 
жойлашган 4 та ҳудудда балиқ 
ҳавзалари ишга туширилди. Ин-
тенсив усулда балиқ етишти-
рувчи 1500 та хонадон учта 
кооперативга бирлашиб фаолият 
юритмоқда.  

Тумандаги “Қирғиз” маҳалла-
сида эса асаларичилик мажмуаси 
ишга туширилди. Азалдан шу касб 
билан шуғулланиб келган Абду-
раҳмон Бобоев карпат зотли асал
ариларни парвариш қиляпти. Ҳо-
зир унинг 800 қути асалариси бор. 

Абдураҳмон ака ҳунарини қиш
лоқдошларига ҳам ўргатиш учун 
ўз мажмуаси қошида мактаб очди. 
30 нафар йигитга асаларичилик 
сирларини ўргатмоқда. 

— Ўтган йили 20 тонна асал ол-
дик, — дейди Абдураҳмон Бобоев. 
— Мажмуамиз қошида асал 
маҳсулотлари учун дўкон очдик. 
Бозорга ҳам чиқариб, одамлар 
эҳтиёжини қондиряпмиз.

Хуллас, бугун Чироқчи эли ис-
лоҳотлар билан ҳамнафас қадам 
ташламоқда. Бунинг самараси 
ўлароқ, туман кун сайин ободла-
шиб, кўркамлашиб, аҳоли турму-
ши фаровонлашиб бораётир.

БУГУННИНГ НАФАСИ
Атоқли шоиримиз 
Абдулла Орипов 
ўн беш йил илгари 
Чироқчини мамлакат 
ичидаги мамлакат 
дея таърифлаганида 
нимани назарда тутди 
экан, деб ўйловчилар 
ёки елка учирганлар 
бўлганига гувоҳман. 
Балки ҳудуди кенглиги, 
уммон тўлқинини 
эслатувчи ўркач-ўркач 
қиру адирлари уфққа 
ястаниб қадимий 
баётни куйлаётган 
оқиндай салобат 
тикканидан чексиз 
сурур туйгандир 
донишманд шоир. 
Не бўлганда ҳам 
улуғлар назари тушган 
гўшада тўкинлик, 
яратувчанлик, 
янгиланиш ва бугунги 
тил билан айтганда, 
ислоҳотлар кенг қулоч 
ёяётгани бор гап. 

Ўроз  ҲАЙДАР,
Ёзувчилар  уюшмаси 
Қашқадарё  вилоят 
бўлими  раҳбари

Қутлуғ остонада турган ёшларнинг кечинмасини ҳис этиш учун фақат ёшликка қайтишнинг 
ўзи кифоя қилмайди. Уларга яратилган қулай шарт-шароитдан баҳрамандлик ҳам зарур. 
Ҳозир илм эгаллаш, касб-ҳунар ўрганиб, келажакка пойдевор қўйиш учун бундай кенг 
имконият Ўзбекистон ёшларида мавжуд. Бу эътиборга жавобан юрт фарзандларидан ўз 
олдига юқори мақсадлар қўйиб, вақтини беҳуда ўтказмай, доимо билим ва кўникмасини 
ошириб бориш, янги касб-ҳунарларни эгаллаш ва энг асосийси, ўз мақсади сари тинмай 
ҳаракат қилиш талаб этилади.

Азимжон ЎРИНОВ,
Наманган шаҳридаги Президент 
мактабининг 11-синф ўқувчиси:
— Мамлакатимиз барча соҳада 

катта ривожланиш йўлига кирганини 
ҳамма айтяпти. Унинг самарасини 
ҳамқишлоқларим, синфдошларим, 
яқинларим билан бирга ўзим ҳам 
кўриб, гувоҳи бўлиб турибман.

Чуст туманининг Ахча шаҳарчаси-
да оддий оилада вояга етдим. Бош
ланғич синфни ҳам шу ерда ўқидим. 
Илмга қизиқишим, ота-онамнинг рағ-
батлантириши билан таълимни Чуст 
туманидаги 7-ихтисослаштирилган 
давлат умумтаълим мактабида да-
вом эттирдим. 9-синфни тугатган 
пайтимда вилоятимизда Президент 
мактаби очилди. Имтиҳонлардан му-
ваффақиятли ўтиб, иқтидорли ўқув-
чилар сафига қабул қилиндим.

Мутлақо  замонавий,  барча 
шарт-шароитга эга инновацион таъ-
лим масканида ўқиб, яхши натижа-
ларга эришдим. Жорий йилнинг 8-12 
январь кунлари Қозоғистон Респуб
ликасининг Олмаота шаҳрида масо-
фавий тарзда математика, физика 
ҳамда информатика ва ахборот тех-
нологиялари фанларидан ташкил 
этилган 17-Халқаро Жаутиков олим-
пиадасида бронза медаль билан 
тақдирландим. 22–23 май кунлари 

БУГУНГИ  БИТИРУВЧИ —
ЯНГИ  РЕНЕССАНС  БУНЁДКОРИ

Халқимиз унинг тимсолида инсон эркин, озод ва фаровон яшайдиган янги Ўзбекистон фуқароларини кўради 

Тарихнинг шоҳидлик беришича, му-
аллим зотига эҳтиром ошган паллалар-
да ривожланишнинг ўзига хос босқи-
чи — Ренессанс бўй кўрсатган. Унинг 
пойдеворини қўйган, илм аҳлини қўл-
лаб-қувватлаган инсонлар номи тарих 
битиктошларига муҳрланган.

Бугун халқимиз ана шундай муҳим 
босқич остонасида турибди. Кейин-
ги тўрт йилда мамлакатимизда 134 
та янги мактаб қурилди. 2 минг 965 та 
умумтаълим муассасаси реконструкция 
қилиниб, тубдан таъмирланди. Шакл ва 
мазмун жиҳатидан илгари юртимизда 
бўлмаган мутлақо янгича, замонавий 
ўқув даргоҳлари — Президент мактаб
лари, ижод мактаблари ва ихтисос
лаштирилган мактаблар барпо этилди.

Бундай шарт-шароит ва ғамхўрликка 
жавобан охирги бир ярим йилда иқти-
дорли ўқувчиларимиз халқаро олимпиа-
даларда 4 та олтин, 18 та кумуш, 30 та 
бронза медални қўлга киритди. Таълим 
муассасаларининг кўплаб битирувчила-
ри чет эллардаги нуфузли олий таълим 
муассасаларининг грантига муносиб 
кўрилмоқда.

Бошланиши 1-бетда Анора  МАҲМУДОВА,
Гурлан туманидаги
5-мактаб директори, 
Ўзбекистон Қаҳрамони:
— Давлатимиз раҳбарининг 

мактаб битирувчиларига табриги-
ни чуқур ҳаяжон билан тингладим. 
Мурожаатдаги ҳар бир сўз, ҳар бир 
жумла эртанги кунимиз эгалари учун 
яратилган шароит, таълим тизими-
даги ислоҳотлар самараси ва ол-
димизда турган вазифалар ҳақида 
эслатиб турувчи ўзига хос дастур 
вазифасини бажаради.

Сўнгги қўнғироқ тадбири авва-
лида Президентимиз табриги қайта 
ўқиб эшиттирилганда ўқувчиларим 
нигоҳида порлаган ғайрат ва шижоат 
учқунини кўриб, беҳад руҳландим. 
Айниқса, давлатимиз раҳбарининг 
“Ҳеч қачон унутманг, сизлар инсон 
ҳар томонлама эркин, озод ва фа-
ровон яшайдиган янги Ўзбекистон, 
янги Ренессанс бунёдкорисизлар” 
деган гапидан сўнг гулдурос қарсак 
янграганида салкам олтмиш йиллик 
педагогик фаолиятим бесамар кет-
магани, умримни ёш авлод тарбия-
сига бағишлаб адашмаганимни яна 
бир карра юракдан туйдим.

Ҳозир умумтаълим мактабларида 
билим олиш учун энг сўнгги техно-
логияларга асосланган яхлит тизим 
шаклланиб улгурган. Унинг самара-
си тобора яққол кўзга ташланмоқда. 
Айниқса, кейинги икки йил давоми-
да ўқувчиларнинг пандемия шарои-
тида ўқиб ва яшаб, қийинчиликлар-
га қарши курашиш кўникмасини ҳам 

эгаллашида масофавий ўқитиш бо-
расидаги имкониятлар қўл келди.

Мактабимизда 887 нафар ўқув-
чига таълим бераётган саксон на-
фар педагогнинг тенг ярми олий 
ва биринчи тоифали ўқитувчилар. 
Яқинда бўлиб ўтган аттестацияда 
ёш муаллим Сардор Оллоёров юз 
фоизлик натижага эришди. Унинг 
битирувчи синф ўқувчиси Зиёдулла 
Абдукаримов ТАТУ Урганч филиа-
лида киберхавфсизлик бўйича ўт-
казилган танловда энг юқори балл 
тўплаб, биринчи ўринни эгаллади. 
Ўқувчиларимиз “Бир миллион дас
турчи” лойиҳасида қатнашиб, 150 
та сертификатни қўлга киритди. 
Бундан ташқари, турли фан олим-
пиадалари ва танловларда муваф-
фақиятли иштирок этяпти. Ўтган 
йили мактабни тугатган 11-“А” синф 
ўқувчиларининг ярмидан кўпи олий 
таълим муассасаларига ўқишга 

кирди. Эришган барча муваффа
қиятларимиз замирида, шубҳасиз, 
юртимизда таълим-тарбия соҳасига 
қаратилаётган юксак эътибор му-
жассам.

Бу йил 53 нафар йигит-қиз мак-
табимизни битиряпти. Улар ўтган 
йилги кўрсаткични янада ошириш 
ниятида. Битирувчилар орасида за-
монавий фикрлайдиган, олий таъ-
лим муассасаларида ўқишни давом 
эттириш истагидагилар ҳам, ҳозирги 
кунда талаб катта бўлган касб-ҳу-
нарларни эгаллашни орзу қилганлар 
ҳам бор. Муҳими, уларнинг ниятини 
амалга ошириш учун мамлакати-
мизда имконият кенг. Давлатимиз 
раҳбари таъкидлаганидек, қалби-
даги эзгу орзу-интилишларни рўёб-
га чиқаришда юртимизда фаолият 
кўрсатаётган 137 та олий ўқув юрти, 
339 та касб-ҳунар мактаби, 193 та 
коллеж ва 196 та техникум ёшларга 
мунтазир.

Президентимизнинг битирувчи-
ларга қарата, “Сизларнинг ҳаётда 
ўз муносиб ўрнингизни топишингиз 
учун давлатимиз ва жамиятимиз 
бундан буён ҳам бор куч ва имко-
ниятларини тўла сафарбар этади”, 
деган сўзлари ёшларнинг ҳаётда 
ўз ўрнини топиши, ўзи танлаган 
касб-ҳунар ва мутахассисликни 
эгаллашида қанот беради. Зеро, 
янги Уйғониш даврини бугун мактаб 
партасида билим олаётган ва мак-
табни тугатиб, ҳаётга эзгу мақсад 
билан йўл олаётган ёшлар бунёд 
этади.

Рустамжон  ИСРОИЛОВ,
Наманган вилояти халқ таълими 
бошқармаси бошлиғи:
— Мана шундай қувончли паллада 

Президентимизнинг умумтаълим мак-
таблари битирувчиларига йўллаган таб
риги нафақат ёшларга, балки уларнинг 
ота-оналари, ўқитувчи ва мураббийла-
рига ҳам кўтаринки руҳ, катта иштиёқ 
бағишлади.

Мамлакатимиздаги ўн мингдан зиёд 
давлат умумтаълим, 171 та нодавлат, 

Халқ таълими вазири Шерзод 
Шерматов Нукус шаҳридаги 2-инфор-
матика ва ахборот технологиялари 
фанини чуқурлаштириб ўқитишга их-
тисослаштирилган давлат умумтаъ-
лим мактабида ўтказилган сўнгги 
қўнғироқ тадбирида иштирок этди. 
Ушбу мактаб битирувчиларининг 
“Сўнгги қўнғироқ” кечасига ташриф 
буюрди ва барчани табриклади.

асосий фан олимпиадасининг рес
публика босқичида қатнашиб, инфор-
матика ва ахборот технологиялари 
фанидан 1-ўринни эгалладим. Ноут-
бук ва диплом билан тақдирландим. 
Шунингдек, менга Ўзбекистон — Ко-
рея халқаро университетига 12 минг 
800 АҚШ доллари миқдоридаги грант 
тақдим этилди.

Мен бу гапларни нега айтяпман? 
Сабаби, айрим одамлар Президент 
мактабида ўқиш учун ё зўринг, ё за-
ринг бўлиши керак, қабилида фикр-
лайди. Оддий оиланинг фарзанди 
бўлатуриб бу мактабга кирганимдан 
кейин кўпчиликнинг фикри ўзгарди. 

Ўзим ўсган шаҳарчага борганимда 
яқинларим, маҳалла-кўй фарзанд-
ларига яхши ўқиган одам Президент 
мактабига, албатта, киришини айтиб, 
бунга мени мисол қилиб кўрсатади. 
Устозларим мен билан фахрланади.

Президент мактабига кириб, ор-
зуларим юксалди. Илгари мактабда 
ўқиган пайтимда вилоятимиздаги 
университетлардан бирига ўқишга 
кирсам дердим. Ҳозир эса, мақсадим 
чет элнинг нуфузли олий таълим му-
ассасаларидан бирида ўқиб, юртимиз 
равнақига ҳисса қўшиш. Чунки бунга 
билимим етишига ишонаман. Чет ти-
лини пухта эгаллаганман. Бунинг учун 
Президентимиздан миннатдорман!

Куни кеча давлатимиз раҳбарининг 
биз, битирувчи ёшларга йўллаган 
табригини ўқиб, янада руҳландим. Ай-
ниқса, “Мактабни битириб чиқаётган 
йигит-қизларимиздан биронтаси эъти-
бордан четда қолмайди. Уларнинг ҳар 
бири халқимиз, Ватанимизнинг чексиз 
меҳри ва юксак эътиборини ҳис қилиб 
яшайди”, деган сўзларини ўқиб, шун-
дай руҳландимки, бу ғамхўрликка, ал-
батта, муносиб бўлишга сўз бердим. 
Насиб этса, яқин 7-8 йилда бунинг 
самарасини амалий саъй-ҳаракатла-
рим билан кўрсатаман.

18 та давлат-хусусий шериклик шакли-
даги мактаблар қаторида Наманган 
вилоятидаги 711 та ўқув масканида 
ҳам эртамиз эгаларининг замонавий 
билимларни мукаммал ўқиб ўрганиши 
учун қулай шароит ва имкониятлар 
яратилган. Йигирмата давлат ихти-
сослаштирилган мактаб-интернати, 
вилоятимизнинг барча шаҳар ва ту-
манларида давлат ихтисослаштирил-
ган умумтаълим мактаблари фаолият 
юритмоқда. Умумтаълим фанларини 
пухта ўргатиш баробарида ёшларни 
ҳар жиҳатдан етук, жисмонан ва маъ-
нан баркамол, кенг тафаккурли ин-
сонлар этиб тарбиялаш мақсадида 
маънавий-маърифий тадбирлар, спорт 
мусобақалари, мусиқа ва санъат йўна-
лишидаги фестиваллар ўтказилаётир.

Якунига етаётган ўқув йилида ви-
лоятимиздаги умумтаълим муасса-
саларини 36 минг 564 нафар ёш та-
момлаяпти. 409 нафар битирувчимиз 
муваффақият марраларини забт этиб, 
муддатидан аввал нуфузли хорижий 
олий таълим муассасалари тала-
балигига қабул қилинди. Бу борада 
Янгиқўрғон, Мингбулоқ туманлари 
ҳамда Наманган шаҳри битирувчила-
ри етакчилик қилди. Ўқувчи-ёшлар-
нинг халқаро фан олимпиадалари, 
спорт мусобақалари, мусиқа ва санъат 

бўйича фестиваль ҳамда танловлар-
даги кўплаб ютуқлари ҳақида ҳам шун-
дай рақамларни келтириш мумкин. 
Бу юртимизда янги Ўзбекистон истиқ-
болини ёшлар камолида деб билиб, 
уларга беқиёс ғамхўрлик кўрсатилаёт-
гани, барча шарт-шароит яратилаётга-
нидан далолат.

Инвестиция дастури бўйича вилоя-
тимизда 2021 йилнинг ўзида 6 та янги 
мактаб қурилмоқда. 13 та мактабда ре-
конструкция, 6 та ўқув масканида мукам-
мал таъмирлаш ишлари бажариляпти. 
Президентимизнинг бу йил Наманганга 
ташрифи чоғида белгиланган устувор 
вазифалар асосида учта янги мактаб 
бунёд этилмоқда. Яна еттита мактаб 
реконструкция қилинаётган бўлса, икки-
та умумтаълим муассасаси мукаммал 
таъмирланяпти. “Обод маҳалла” дас
тури доирасида бешта, “Обод қишлоқ” 
дастури бўйича йигирмата мактабда 
қурилиш-таъмирлаш ишлари жадал 
давом этяпти. Мазкур бунёдкорликлар 
учун жами 306,4 миллиард сўм маблағ 
йўналтирилган.

Янги Ўзбекистоннинг фарзандлар 
келажагига ғамхўрлигини биргина юқо-
ридаги рақамлардан ҳам билса бўлади. 
Ишончимиз комилки, Президентимиз 
табригидан руҳланган битирувчи ёшлар 
маррани янада баланд олади.

БИР УМРГА РУҲЛАНТИРГАН МУРОЖААТ

Бугунги кунда Қорақалпоғистон Рес
публикаси халқ таълим вазирлиги та-
сарруфидаги 727 та умумтаълим макта-
бининг 11-синфини 24 минг 136 ўқувчи 
битирмоқда. 

— Бугун ҳаётингизда энг қувончли 
кун. Мамлакатимизда биринчи марта 
Президентимиз барча битирувчиларга 
табрик йўллади, — деди Ш.Шерматов. 
— Бундай ҳодиса олдин бўлмаган. 

Бугунги кундаги шароитни ҳам  ол-
дин ҳеч ким тасаввур қилмаган. Ҳозир 
ёшларимиз учун бир вақтнинг ўзида 
бештагача олий таълим муассасасида 
танловларда иштирок этиш имкония-
ти яратилди. Президентимизнинг эзгу 
ниятларини сизга етказаётганимдан 
мамнунман.

— Ёш авлод вакили сифатида давла-
тимиз томонидан биз, ёшларга ярати-
лаётган имкониятлардан фойдаланиб, 
имтиёзли асосда олий таълим муас-
сасасига ўқишга қабул қилиняпман, 
— дейди 11-синф ўқувчиси Нилуфар 
Аяпова. — Келажакда етук инсон бўлиб 
камол топишим учун бор билим ва са-
лоҳиятимни ишга соламан. Биз, ёшлар 
зиммасига учинчи Ренессансга пойде-
вор қўйишдек юксак вазифа юкланган 
экан, замонавий талаблар асосида 
таълим-тарбия олиб, юртимиз равнақи 
йўлида астойдил меҳнат қилишга сўз 
берамиз.

Айни пайтда мамлакатимизда 14 та 
информатика ва ахборот технология-
лари фанини чуқурлаштириб ўқитишга 
ихтисослаштирилган давлат умумтаъ-
лим мактаби мавжуд. Уларда келажак 
дастурчилари етишиб чиқади. IT соҳа-
сига ихтисослаштирилган мазкур мак-
табда 30 нафар ўқувчи тест синовлари-
дан ўтиб, таълим-тарбия олмоқда.

Битирув тадбирларида турли вазирлик ва идоралар раҳбарлари, 
ҳокимлар қатнашди. Ёшларни келажакка руҳлантирувчи тилаклар 
айтиб, мустақил ҳаётга илк қадами қутлуғ бўлишига хайрихоҳлик 
билдирди. Бу, аввало, юртимизда ёшлар масаласига давлат сиёсати 
даражасида эътибор қаратилаётганининг ёрқин намунасидир. 
Шунингдек, Ўзбекистон ёшлари келажагига масъуллик ҳисси 
барчага дахлдор эканидан далолат беради.

Қалби пок орзу-умидлар билан тўлган сизлар каби навқирон, азму шижоатли ёшларимиз тимсолида биз учун ҳал 
қилувчи аҳамиятга эга бўлган таълим-тарбия соҳасидаги саъй-ҳаракатларимизнинг яна бир амалий натижасини, 
халқимиз ва Ватанимиз келажагини кўрамиз.

Шавкат МИРЗИЁЕВ,
Ўзбекистон Республикаси Президенти

ЁШЛАР — ЎЗБЕКИСТОННИНГ БЕБАҲО БОЙЛИГИ

Куни кеча мамлакатимиздаги 
умумтаълим муассасаларида ўтказил-
ган сўнгги қўнғироқ тадбирларида бу 
эътибор яна бир карра бўй кўрсатди. 
Аввалги йиллардан фарқли равишда 
бу йил мустақил давлатчилигимиз тари-
хида илк бор Ўзбекистон Республикаси 
Президенти битирувчи ўғил-қизларга 
дил изҳори, эзгу истаклари битилган таб

рик йўллади. Давлатимиз раҳбарининг 
мурожаати байрамона шукуҳ, юқори 
кайфият улашувчи битирув маросимига 
ўзига хос мазмун бахш этди. Умумтаъ-
лим муассасаларини тамомлаб, қўлига 
етуклик шаҳодатномасини олаётган 438 
минг нафар ўқувчи билан бирга, таълим 
соҳасининг барча ходимларини эртанги 
кунга, янги муваффақиятларга ундади.

“Янги Ўзбекистон” ва “Правда Востока” 
газеталари таҳририяти" ДУК

Кейинги йилларда мамлакатимизда ёшлар-
нинг маданий савиясини юксалтириш, улар-
ни миллий ва умумбашарий маданиятнинг энг 
яхши намуналаридан баҳраманд этиш борасида 
эътиборли ишлар амалга оширилмоқда. Давла-
тимиз раҳбари илгари сурган бешта муҳим та-
шаббус доирасида Маданият вазирлиги билан 
ҳамкорликда ёшларнинг мусиқа, рассомлик, 
адабиёт, театр ва санъатнинг бошқа турларига 
қизиқишини ошириш юзасидан юртимизда мав-
жуд 826 та маданият марказида 4 522 та тўгарак 
фаолияти йўлга қўйилди. Бироқ миллий санъа-
тимизни ёшларга ўргатиш борасида ҳали қили-
нажак ишлар талай. Юнус Ражабий номидаги 
Ўзбек миллий мусиқа санъати институти ўз-
бек мақоми тарихи ва назарияси кафедраси 
ўқитувчиси Лайло ЖЎРАЕВА билан суҳбат 
айни жараён ҳақида бўлди.

— Мақомлар яралган замон ва маконда-
ги муҳит билан ахборот технологияларига 
бутунлай боғланиб қолган бугунги кун ўр-
тасида ер билан осмонча фарқ бор. Таби-
ийки, ўтган кўп асрлар давомида маъна-
вий эҳтиёж ва ришталар ҳам шаклан, ҳам 
моҳиятан ўзгарган. Шу маънода, мақом 
бугун ва эртанинг одамига нима беради?

— Мақом аввало, ўзлигини англаш имкони-
ни беради. Мумтоз куй ва қўшиқларимиз, мана, 
ўн икки асрдирки, барча замон ва макон учун 
аҳамиятли бўлиб келмоқда. Тўғри, тарихда эъ-
тиборсиз қолдирилган вақтлар ҳам кузатилади. 
Бироқ мақомлар эъзозланган, миллий мусиқий 
асарларга, бастакорлар, ижодкорлар, ижрочи-
лар фаолиятига давлат сиёсати даражасида 
қаралган шундай пайтлар бўлганки, (меҳтар-
лик, яъни ноғора чолғуси ижрочисининг сарой-
да хос лавозими бўлган. Баланд мартабали 
элчию меҳмонларга шахсан подшоҳ томонидан 
ноғора туҳфа қилинган. Бирор созда куй чала 
олмаган, мусиқанинг назариясини билмаган 
шоир шоир ҳисобланмаган) мумтоз мусиқа 
билан бирга салтанат ҳам юксалаверган. Те-
мурийлар давлатини назарда тутаётганимни 
ҳушёр ўқувчи дарҳол англаган бўлса, ажаб 
эмас. Минг шукрки, бугун ҳам мақом санъатига, 

умуман, миллий мусиқамизга бўлган эътибор 
давлат сиёсати даражасига кўтарилди. Юнус 
Ражабий номидаги Ўзбек миллий мусиқа санъ-
ати институти фаолияти йўлга қўйилди, ҳудуд-
ларда ихтисослаштирилган мақом мактаблари 
очилди. Ота-оналар аллақачон фарзандларини 
мақом таълимига йўналтириб улгурди...

Лекин ҳамманинг ҳам қаричи бир хил эмас. 
Мумтоз мусиқа тинглаш ё бирор чолғуни ўрга-
нишга ҳафсала қиладиган болаларимиз сони 
фоизга чақиладиган бўлса, жуда кам. Шунинг 
учун давлатимиз болалар мусиқа мактаблари-
ни кўпайтириш, зарур мусиқий асбоблар, нота 
ва дарсликлар билан таъминлаш масаласига, 
умуман, мусиқий таълим соҳасига стратегик 
эътибор қаратяпти. Маданият соҳасидаги бу 
сиёсатнинг моҳиятини тушуниб, фарзанди таъ-
лим-тарбиясига лозим даражада эътибор қара-
таётганлар ҳозирча кўп эмас. 

Хўш, ҳамма соҳалар ўзини беармон интер-
нет бозорига урган, бедарвоза ижтимоий тармоқ 
домидаги ёшларнинг онгу шуурига бу муаззам 
мусиқий қадриятни бугун қандай сингдирамиз? 
Фақат қулоқ билан! Қандайдир ёқимсиз товуш-
ларни (мусиқа дегим келмади) бир кунда ихтиёр-
сиз ўн марта тингласангиз, беихтиёр қулоғингиз-
га ўрнашиб қолади. Эртасига яна ўн марта эшит-
сангиз, сизда кўникма ҳосил бўлади... бора-бора 
ўша оҳангни хиргойи қила бошлайсиз... тамом, у 
сизга сингди! Демак, биз мақомларимизни шун-
дай тарғиб қилиб, сингдиришимиз керак.

 
—	 Фарғонадаги бир санъатсевар оила 

билан суҳбатлашганимизда мақом са-
боқларидан сўнг фарзандлари руҳиятида 
кескин ўзгариш бўлганини, аввалги шош
қалоқлик ва асаббузарлик ўрнини ички 
хотиржамлик ва ишонч эгаллаганини 
қувониб сўзлаб берди.

— Дарҳақиқат, санъат, айниқса, мусиқа — 
илоҳий куч, илоҳий мўъжиза. Мақом эса, ўша 
илоҳийликнинг чўққиси, авжи, назаримда. 
Мақомларни ҳам ўрганиб, ҳам “ҳазм қилиб”, 
ижрода сайқаллаб, ўргатиб, ўзидан яхшигина 
мактаб қолдирган устоз, Ўзбекистон халқ ҳо-
физи Маҳмуджон Тожибоевнинг “Мақомлар 

— қалбни тозалайди”, деган сўзларини илгари 
ўйлаб кўрмаган эканман... Мусиқанинг илоҳий 
қудратга эга эканини кўпчилик кузатган. Яъни 
қалбингиз дардмандми, бирор нарсадан ди-
лингиз ғашландими, сизга қадрдон, юрагингиз-
га “тегадиган” ўша куйни тинглайсиз ва енгил 
тортасиз. Ана шу лаҳзаларда бироз тин оли-
шингизга, жилла қурса, кўзингиз намланиб, 
нималарнидир унутишингизга кўмак берган 
мусиқадан миннатдор бўласиз. Билмадим, ҳар 
ҳолда менда шундай. Ахир, отамиз Одам (а.с.)
нинг руҳи сеҳрли наво оғушида танага қандай 
кирганини билмай қолмадими? Ўша дақиқалар-
дан бошлаб руҳ деган мавжудот оҳанг аталмиш 
илоҳий куч қаршисида ожиз қолмадими?.. Ана 
ўша кучнинг қудрати мақомлар бўлади.

— Шу ўринда бир янгиликни айтиб ўт-
моқчиман. Институтимизнинг иқтидорли 
талабалар илмий фаолиятини ташкил этиш 
сектори ташаббуси билан таъсирчан флеш-
моблар концепциясини ишлаб чиқдик. Ҳаз-
рат Навоийнинг 580 йиллик тўйи муносаба-
ти билан фаол талабаларимиз иштирокида 
шуларга старт бердик. Ўзбек миллий мусиқа 
санъати факультетининг жонкуяр устозлари 
кўмагида мақом меросимиздан янги челленж 
учун ажойиб намуналар териб қўйдик. Рост-
дан ҳам, Соқийномаи савти калон челленжи 
ўша — Шаҳрисабзда ўтган Биринчи халқаро 

мақом арт форуми арафасида бутун Ўзбе-
кистонга ёйилди, ҳатто чет эллик шинаван-
далар ҳам қўшилдилар бу чорловга. Мақом-
ларга кенг қамровда эътибор қаратиш учун 
бугун мана шундай технологиялардан ҳам 
ўринлатиб фойдаланишимиз керак, деб ўй-
лайман...

— Қани эди! Бизга мақомнинг илмига, сў-
зининг маъносидан тортиб, тарихию тавсифи-
ни ўрганишга қизиқувчи, рағбат билдирувчи 
мақомчилар, ҳеч бўлмаганда, мақомларнинг 
пардалари ва усулларини фарқлай оладиган, 
бирор чолғуда ижро этиб, амалий унсурларни 
ҳис қила оладиган мақомшунослар керак! Бу-
нинг учун ўзбек мақом оламида янги даврни 
янги методикалар билан бошлаш даркор. Бу — 
ҳам педагогик услубиётлар, ҳам устоз-шогирд 
анъанасидаги янгиликлар, ҳам илмий жабҳада-
ги ислоҳотлардир.

— Бугунги кун талабидаги, “ноу-хау” 
шаклидаги мукаммал мутахассисларни 
қандай тарбиялашимиз керак, таълим ти-
зимида қандай ислоҳотлар зарур?

— Соҳада янги бурилишлар қилиш учун, ав-
вало, мутахассисларнинг билим ва тажриба-
сини бирлаштириш зарур. Каттадир, кичикдир, 
барчанинг бу борадаги ўз шахсий мулоҳазаси, 

таклифи бор. Бирор фикр айта олмаган мута-
хассисни эса, мақомнинг келажагига бефарқ 
одам, дейиш мумкин. “Кенгашган тўй тарқамас”, 
дейдилар. Шундай экан, бирлашиб, мақом таъ-
лимотида аниқ бир яхлит услубни ишлаб чиқиш 
ва қисқа фурсатда амалга жорий этиш керак. 

— Бу борада аниқ таклифлар билдира 
оласизми?

— Аввало, мақом санъати бўйича илгари қи-
линган ўқув-услубий, илмий тадқиқот ишлари-
ни янгилаш лозим. Янги адабиётларни яратиш 
бирмунча вақт талаб этади, албатта. Иш юри-
ши учун эса дастлаб мавжудларини саралаш 
ва қайта ишлаш мақсадга мувофиқ. 

Иккинчидан, ўқув режадаги фанлар тизими-
ни яна бир синчиклаб кўздан кечириш керак. 
Зарур эмас, деб ҳисобланган миллий мусиқа 
таълимотига “бегона” фанлар ўз ўрнини мақом, 
анъанавий ўзбек мусиқаси, достончиликда 
муҳим бўлган мумтоз адабиёт, сўз қудрати (ба-
диий матнни таҳлил қила олиш), аруз илми, 
ижрочилик мактаблари, услублари, талқин ма-
салалари, мақомшуносларда муайян анъана-
вий чолғу ижрочилиги, мақом ижрочиларида 
эса тадқиқотга майл уйғотиш мақсадида ил-
мий-оммабоп ва соф илмий мақолалар ёзиш 
услуби доирасидаги фанларга бўшатиш лозим. 
Шу билан бирга, ўқув режасида мавжуд араб, 
форс, инглиз тили, манбашунослик каби фан-
лар соатларини кўпайтириш зарур.

Учинчидан, шу даврга қадар мақом ва анъ-
анавий миллий мусиқа бўйича қилинган қўлёз-
ма ҳуқуқидаги номзодлик, докторлик тадқиқот 
ишларини монография шаклида нашр эттириш 
лозим. Айни вақтда хорижий мутахассислар 
билан ўзаро ҳамкорлик алоқаларини ўрнатиш, 
тажриба алмашиш, стажировка курсларини 
ташкил этиш, ОАВда, ижтимоий тармоқларда 
мақомлар тарғиботига эътибор қаратиш даркор.

Биз Президентимиз бошлаб берган янги ўз-
бек мақом оламининг туғилиши бўсағасида тур-
ган эканмиз, шу кунга қадар устоз мақомдон-
лар, ҳофизу машшоқларнинг шарафли меҳна-
тини камситмаган ҳолда, янги руҳ, янги шижоат, 
янгича қарашлар билан соҳани ислоҳ қилиши-
миз даркор. Барчамизнинг, бутун ўзбек милла-
тининг олий мақсади — бебаҳо номоддий ме-
росимиз бўлган миллий мусиқа санъатимизни 
келажак авлодга бир бутун ҳолда етказишдир.

Юнус  Ражабий  номидаги 
Ўзбек  миллий  мусиқа  санъати 

институти  сектор  бошлиғи  Латофат 
ТОЛИБЖОНОВА  ёзиб  олди.

МА¯ОМ — ªЗЛИГИМИЗ АКС ЭТГАН ЁРУ¡ САДОЛАР
Давлатимиз раҳбари Шаҳрисабзда ўтган Халқаро мақом санъати анжуманининг 
очилиш маросимида сўзлаган нутқида, “Агар биз асл, ҳақиқий санъатни 
билмоқчи, ўрганмоқчи бўлсак, аввало, мумтоз мақом санъатини билишимиз, 
ўрганишимиз керак. Агар биз санъатни, маданиятни кўтармоқчи бўлсак, 
аввало, мумтоз мақом санъатини кўтаришимиз керак. Мақом оҳанглари, 
мақом руҳи ва фалсафаси ҳар бир инсон қалбидан, аввало, униб-ўсиб 
келаётган ёш авлодимизнинг онги ва юрагидан чуқур жой олиши учун бор 
имкониятларимизни сафарбар этишимиз зарур”, деб таъкидлаган эди.

БЕШ ТАШАББУС БАРДАВОМ ²АРАКАТ БªЛИБ ¯ОЛАДИ
Муножат  МЎМИНОВА,
“Янги Ўзбекистон” мухбири

Ноанъанавий тарзда ташкил этилган 
ёшлар форумининг муваффақиятли 
ўтишига кўпгина соҳа вакиллари муно-
сиб ҳисса қўшди. 37,5 минг метр квад
рат майдонда барпо этилган махсус 
шаҳарчада Президентимиз томонидан 
илгари сурилган бешта муҳим ташаб-
бус ғоялари ёшларнинг ҳаётга муҳаб-
бати, ташаббускорлиги, шижоати билан 
уйғунлик касб этди. 

Форум доирасида ўтказилган санъат, 
маданият, спортга доир тадбирлар пой-
тахтлик минглаб ёшларнинг кўнглини 
кўтарган, уларни фаол ҳаётга ундаган 
бўлса, вазирлар, таниқли сиёсатчилар, 
жамоат арбоблари, ёзувчию шоирлар 
билан учрашувлар эртамиз эгалари-
нинг қатор саволлари, муаммоларига 
ечим берди. Зеро, беш ташаббус ҳа-
ракати майдони Қонунчилик палатаси 
Спикери ўринбосари Одилжон Тожиев, 

депутатлар Расул Кушербаев ва Дони-
ёр Ғаниев билан ёшларнинг шу чоққача 
бўлмаган норасмий руҳдаги учрашув-
ларига гувоҳ бўлди. 

Спорт федерациялари томонидан 
ўтказилган тадбирлар юзлаб умидли 
спортчи ёшларни кашф қилди. “Women 
Networking Week” доирасидаги кўплаб 
янги лойиҳалар тақдимоти эса, жамоа
ларнинг интерактивлигини оширишга 
хизмат қилди, дейиш мумкин. Mahalla 
Women's Club, аҳолининг молиявий са-
водхонлигини ошириш бўйича “Smart 
Life” иловаси, шахсий брендлашни ўр-
гатадиган “AUF Group” онлайн таълим 
платформаси ва барча ижодкорларни 
бирлаштирадиган, уларга лойиҳалар 
яратиб ва амалга оширишда ёрдам бе-
радиган UZ ART Community ташкилоти-
ни яратиш бўйича билдирилган фикр-
лар мутасаддилар эътиборини тортди. 

Ҳафталик спикерлари — халқаро си-
ёсий маслаҳатчи Суна Парк, Ўзбекис
тон волонтёрлар Ассоциацияси раҳ-
бари Ширин Обидова, журналист ва 
PR-мутахассис Нафосат Тўхтасинова, 
дастурчи Ҳожарбу Ҳайитметова ва ди-
зайнер Азиз Тўхтасиновлар ўтказган 
тренинглар, айниқса, қизиқарли бўлди. 

Республика Маънавият ва маърифат 
маркази Тошкент шаҳар бўлими томо-
нидан “Тошкент: Беш ташаббус ҳара-
кати–2021” доирасида “Мукаммаллик 
сари ўқи” шиори остида ташкил этил-
ган китоблар тақдимотида 500 га яқин 
ёшлар иштирок этди. Унда Ўзбекистон-
да хизмат кўрсатган маданият ходими, 
журналист, ёзувчи ва таржимон Хуршид 
Дўстмуҳаммаднинг қарийб ярим аср-

лик ижоди намуналари — “Ҳикоя”, “Қис-
са”, “Роман”, “Изҳор” номли китоблари 
ҳамда ёш ёзувчи Жавлон Жовлиевнинг 
Asaxiy books интернет дўконида энг кўп 
сотилган китоблар рейтингида биринчи 
ўринни эгаллаб турган “Қўрқма” китоби 
тақдимоти ўтказилди. Энг фаол китоб-
хонларга муаллифларнинг дастхати ту-
ширилган китоблар совға қилинди.

* * *
Кеча оқшом тадбирларнинг фаол 

иштирокчилари ва турли танлов ғолиб
ларини тақдирлаш ҳамда “Тошкент: 
Беш ташаббус ҳаракати–2021” ёшлар 
форумининг ёпилиш маросими бў-
либ ўтди. Унда Тошкент шаҳар ҳокими 
Жаҳонгир Ортиқхўжаев, Ўзбекистон 
Ёзувчилар уюшмаси раиси ўринбоса-

ри Нодир Жонузоқ, Ўзбекистон Бадиий 
академияси раҳбари Акмал Нур ва 
бошқалар иштирок этди. 

Беш кун давомида бешта йўналиш 
доирасида ўзини фаол намоён этган, 
ҳакамлар ҳайъати эътиборини тортган 
йигит-қизлар 5 миллиондан 20 миллион-
гача бўлган пул мукофоти, сертификат 
ҳамда ҳайкалчалар билан тақдирланди. 
Хусусан, замонавий рақс йўналишла-
ри, энг ёш дизайнерлар, интеллектуал 
ўйинлар ғолиблари, энг яхши ижтимоий 
лойиҳалар муаллифлари, спорт мусо-
бақалари бўйича фаол жамоаларнинг 
ютуқлари барча ёшларни янги марра-
лар сари руҳлантиргани аниқ. 

— Бу ҳаракат доирасида ўзим тик-
кан 8 та либосни тақдим этдим, — дей

ди “Аёллар орасида энг яхши ёш ди-
зайнер” номинацияси ғолиби, Тошкент 
тўқимачилик ва енгил саноат иститути 
1-босқич талабаси Зулфизар Маҳ-
маражабова. — Коллекцияларимни 
танловга тайёрлашда Тошкент шаҳар 
ҳокимлиги, Ёшлар агентлиги, Ёш ди-
зайнерлар агентлиги яқиндан ёрдам 
берди. Бу каби тадбирларнинг аҳа
миятини мана шу шаҳарчага келган 
барча ёшлар тўлақонли англаб етдик. 

— Бу ерда жам бўлган ҳар бир ёш-
нинг ўз ғояси, ўз янгиликлари бор, — 
деди Ёшлар ишлари агентлиги дирек-
тори Алишер Саъдуллаев. — Бугун 
шиддат билан ривожланаётган ахбо-
рот даврида бундай ғояга эга бўлган 
ёшларни қўллаб-қувватлаш, уларга 
янада кенг имкониятлар яратиб бериш 
бизни фақат муваффақиятлар сари 
етаклайди. Юртимизнинг барча ёшла-
рига мана шу ғолиб йигит-қизларнинг 
йўлини беришини тилаймиз. Тадбир-

нинг мақсади ҳам аслида, ёшларни ўза-
ро яқинлаштириш, бирлаштиришдир. 

Тақдирлаш маросими — Awards 
ёрқин ва эсда қоларли, ғоят таъсирчан 
чиқишларга бой бўлди. Айниқса, ёшла-
римизда ватан туйғусини юксалтирувчи 
саҳналар алоҳида эътирофга муносиб. 
Ҳарбийлар, отлиқ аскарларнинг чиқиш
лари шу маънода диққатга сазовор 
бўлди. Бугунги энг глобал масала  — 
пандемия мавзуси ҳам четда қолмади. 
Унинг хавотирли манзаралари акс этар 
экан, улкан саҳнада бир гуруҳ комби-
незон кийган кўнгилли ёшлар пайдо 
бўлади. Биз вирусни биргаликда, ҳам-
жиҳатликда енгамиз дегандек уларнинг 
барчаси фидойилик тимсолига айла-
нишди гўё.

Беш ташаббус ҳаракатининг танта-
нали ёпилиш маросими дижейларнинг 
мусиқий чиқишлари, эстрада хонанда-
ларининг жонли концерт дастури билан 
якунланди.

КЕЧА ПОЙТАХТИМИЗДА “ТОШКЕНТ: БЕШ ТАШАББУС ҲАРАКАТИ–2021” ЁШЛАР ФОРУМИ ЎЗ НИҲОЯСИГА ЕТДИ

Беш кун давомида 
мазкур маскан ёшларни 
оҳанрабодек ўзига 
тортиб турди, беш кун 
бу ерда беш ташаббус 
моҳияти бўй-басти 
билан ўзини намоён 
қилди. Ҳатто, форумга 
бевосита ташриф 
буюриш имконини топа 
олмаган минглаб ёшлар 
ҳам тенгдошлари билан 
руҳан бирга бўлдилар.

